
«ՀԱՅԱՍՏԱՆԻ ԹՎԱՅՆԱՑՄԱՆ ՌԱԶՄԱՎԱՐՈՒԹՅԱՆԸ ՀԱՎԱՆՈՒԹՅԱՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Եզրակացության հիմնավորում

	1
	2
	3
	4

	ՀՀ կրթության, գիտության, մշակույթի և սպորտի նախարարություն
(01/14/13459-20, 05.06.2020թ․)
	Կարևորելով հանդերձ Հայաստանի թվայնացման օրակարգը, կարծում եմ, որ «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագիծն, ըստ էության, հանդիսանում է ԲՏԱ նախարարության ռազմավարությունը այդ ոլորտում։
Նախագծում բավարար կերպով արտացոլված չեն հարակից ոլորտների, մասնավորապես՝ գիտության և կրթության, ինչպես նաև մասնավոր հատվածի դերակատարություններն ու լիազորությունները։ Ուստի, առաջարկում եմ ստեղծել միջգերատեսչական աշխատանքային խումբ մասնավոր հատվածի ներգրավմամբ՝ ռազմավարությունը վերանայելու և լրամշակելու նպատակով։
	Ընդունվել է ի գիտություն:
	

	ՀՀ արդարադատության նախարարություն
(01/27.1/11745-2020, 05.06.2020թ․)
(01//25109-2020,
24.11.2020թ․)
	Հայտնում ենք, որ «Հայաստանի թվայնացման ռազմավարությանը հավանություն տալու մասին» Հայաստանի Հանրապետության կառավարության որոշման նախագիծն անհրաժեշտ է Հայաստանի Հանրապետության արդարադատության նախարարություն ներկայացնել Հայաստանի Հանրապետության կառավարության 2018 թվականի հունիսի 8-ի «Հայաստանի Հանրապետության կառավարության աշխատակարգը հաստատելու մասին» N 667-L որոշմամբ հաստատված հավելվածի 21-րդ կետի պահանջներին համապատասխան, մասնավորապես` նախագիծն անհրաժեշտ է ներկայացնել շահագրգիռ մարմինների կարծիքների հետ միասին:

Նախագծի նախաբանում ՀՀ կառավարության 2019 թվականի մայիսի 16-ի 650-Լ որոշմանը կատարված հղման հետ կապված՝ հայտնում ենք, որ Սահմանադրության 6-րդ հոդվածի 2-րդ մասի համաձայն՝ սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Ուստի նախագծի նախաբանն ունի լրամշակման կարիք:




	Ընդունվել է ի գիտություն:




Ընդունվել է:
	





Համապատասխան փոփոխությունը կատարվել է:

	
	Նախագծի 2-րդ կետն առաջարկում ենք հանել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի պահանջները, համաձայն որոնց՝ ներքին իրավական ակտն ուժի մեջ է մտնում հրապարակմանը հաջորդող օրվանից, բացառությամբ ակտերի, որոնք պարունակում են պետական կամ օրենքով պահպանվող այլ գաղտնիք:
	Ընդունվել է:
	Համապատասխան փոփոխությունեը կատարվել է:

	
	Նախագծին կից ներկայացված Հայաստանի թվայնացման ռազմավարության (այսուհետ՝ ռազմավարության) «Օգտագործվող տերմիններ» գլխի 13-րդ կետում տրված է «բաց տվյալներ» հասկացության բացատրությունը, համաձայն որի՝ բաց են այն տվյալներ որոնք հասանելի են հասարակության տարբեր շերտերին առանց դրանց օգտագործողի վերաբերյալ տեղեկության ստուգման և հավելյալ պահանջների դիմաց տրամադրման:Այս առումով պարզաբանման կարիք ունի «հասարակության շերտեր» արտահայտությունը: Եթե խոսքը հասարակության մասին է, ապա առաջարկում ենք «հասարակության տարբեր շերտերին» բառերը փոխարինել «հասարակության» բառով:
	Ընդունվել է:
	Համապատասխան փոփոխությունները կատարվել են:

	
	Նախագծի հավելվածի N 1-ի«Ներկա իրավիճակի վերլուծություն» բաժնի 7-րդ կետի ա ենթակետով e-civil.am համակարգը ներկայացված է որպես առաջիկայում մշակվող և ներդրվող էլեկտրոնային համակարգ: Այնուամենայնիվ, պետք է նշել, որ տվյալ համակարգի նկարագրությունը թերի է և հնարավոր է առաջացնի թյուրըմբռնումներ, մասնավորապես քաղաքացիական կացության ակտերի գրանցման միասնական էլեկտրոնային կառավարման e-civil.am համակարգը գործարկվել է 2014 թվականին, որի միջոցով իրականացվում են քաղաքացիական կացության բոլոր 7 տեսակի ակտային գրանցումներ (ծննդյան, ամուսնության, ամուսնալուծության, մահվան, որդեգրման, հայրության ճանաչման և անվան փոխման ակտային գրանցումներ) բացառապես թվային եղանակով։ Վերոգրյալի առնչությամբ, հարկ է նշել նաև, որ Արդարադատության նախարարության կողմից ներդրվել է «www.e-services.moj.am» հարթակը, որի միջոցով հնարավոր է առանց ՔԿԱԳ տարածքային մարմին այցելելու ստանալ ընտանեկան կարգավիճակի մասին տեղեկանքը՝ էլեկտրոնային տարբերակով և վավերացված ապոստիլով, ինչպես նաև ստանալ ՔԿԱԳ վկայականների կրկնօրինակները (ծննդյան, ամուսնության, ամուսնալուծության և այլն)։ Միաժամանակ, անհրաժեշտ է նշել, որ խնդրահարույց է վերոնշյալ ենթակետի վերջին հատվածը՝ «http://www.e-civil.am/ հարթակը ներկայումս գործարկված է մասնակի՝ քաղաքացիական կացության ակտերի գրանցման համակարգի ներքին մասով, ուստի խնդիր է դրվում այն լիովին գործարկելու՝ քաղաքացիներին բոլոր 7 տեսակի ծառայությունների մատուցման համար։», մասնավորապես՝ առկա իրավիճակի նկարագրության մեջ նշված նախադասությունը բովանդակային առումով անհամատեղելի է, քանի որ պարունակում է ծառայության բարելավման նպատակ, ինչպես նաև նշված չէ, թե որ պետական մարմինը և ինչ միջոցներով է լիովին գործարկելու տվյալ հարթակը: Ուստի, առաջարկում ենք տվյալ նախադասությունը վերաձևակերպել, իսկ «ուստի խնդիր է դրվում այն լիովին գործարկելու՝ քաղաքացիներին բոլոր 7 տեսակի ծառայությունների մատուցման համար։» հատվածը հանել:
	Ընդունվել է:
	Համապատասխան փոփոխությունները կատարվել են:

	
	Ինչ վերաբերում է e-verify.am համակարգին, ապա պետք է նշել, որ ՀՀ պետական մարմինների կողմից տրամադրվող պաշտոնական փաստաթղթերի վավերականության ստուգման միասնական www.e-verify.am համակարգը ներդրվել է Արդարադատության նախարարության կողմից 2018 թվականին, որը հնարավորություն է տալիս մի շարք փաստաթղթերի իսկության ստուգումը QR կամ 16 նիշանոց կոդի մուտքագրման միջոցով։ Միաժամանակ, Հայաստանի Հանրապետության դատական և իրավական բարեփոխումների 2019-2023 թվականների ռազմավարությունից բխող էլեկտրոնային արդարադատության միասնական համակարգի ստեղծման և տվյալների էլեկտրոնային բազաների մատչելիության ապահովման և արդիականացման գործողությունների ծրագրի 2-րդ բաժնի 3-րդ կետով նախատեսված է ներդրել անհատական և հրապարակային ծանուցումների միասնական համակարգ:
	Ընդունվել է:
	Համապատասխան փոփոխությունները կատարվել են:

	
	Ռազմավարության 11-րդ կետի 1-ին ենթակետում «թ.» տառն անհրաժեշտ է փոխարինել «թվական» բառով:
	Ընդունվել է:
	Համապատասխան փոփոխությունը կատարվել է:

	
	Ռազմավարության 16-րդ կետի 1.1 ենթակետում «ԲՏԱ» հապավումն անհրաժեշտ է բացել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ մասի պահանջները, համաձայն որոնց՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է:
	Համապատասխան փոփոխությունը կատարվել է:

	
	Միևնույն ժամանակ հարկ ենք համարում նշել, որ նախագծից պարզ չէ, թե ինչ չափանիշների հիման վրա է որոշվել «Առկա իրավիճակ» բաժնում ներկայացնել առկա և նախատեսվող կոնկրետ մի քանի էլեկտրոնային համակարգեր: Բացի այդ, մի շարք էլեկտրոնային համակարգերի ներդրումը և արդիականացումն արդեն իսկ նախատեսված են այլ ռազմավարություններով, օրինակ՝ էլեկտրոնային արդարադատության միասնական (e-justice) համակարգի և դրա ենթահամակարգեր հանդիսացող էլեկտրոնային քաղաքացիական, քրեական, սնանկության, վարչական գործերով ենթահամակարգերը և այլն: Ուստի, առաջարկում ենք ամբողջական եղանակով ներկայացնել էլեկտրոնային համակագերի վերաբերյալ տեղեկատվությունը:
	Չի ընդունվել:
	Համաձայն ռազմավարության մշակման մեթոդաբանության միևնույն հարթակի վերաբերյալ մեջբերում կամ նկարագրություն հնարավոր է իրականացնել մի քանի ռազմավարություններում: e-justice համակարգի մասին առանձին մեջբերվում է ռազմավարության մեջ քանի որ ՀՀ թվայնացման ռազմավարությունը հանդիսանում է ՀՀ-ում թվայնացման ոլորտը կարգավորող ռազմավարական փաստաթուղթ, իսկ e-justice համակարգը պետական համակարգի թվայնացման մի մաս է կազմում: 

	
	Հարկ է նշել, որ նախագծի մի շարք բաժինների միջև բովանդակային կապը հստակ չէ, մասնավորապես նախագծի «Առկա իրավիճակ» բաժնում ներկայացվող խնդիրների համար նախագծում հստակ ներկայացված չենթիրախային լուծումները, այլ «Ռազմավարական ուղղություններ» բաժնում ներկայացվում են որոշակի ուղղություններ և ընդհանրական լուծումներ, որոնցից պարզ չէ, թե որոնք են վերաբերում ներկայիս  խնդիրներին:
	Չի ընդունվել:
	«Առկա իրավիճակ»  բաժնում կարող են չնկարագրվել թիրախային լուծումները, քանի որ առկա իրավիճակում նկարագրվում է ինչ ունենք այս պահին, իսկ ռազմավարական ուղղություններ բաժինը ինքնին իրենից ենթադրում է արդեն ներկայիս խնդիրներ իմաստը իր մեջ:

	
	Ռազմավարության 4-րդ գլխի 4-րդ կետում «ստեղծել» բառն անհրաժեշտ է փոխարինել «ստեղծելու» բառով:
	Ընդունվել է:
	Համապատասխան փոփոխությունները կատարվել են:

	
	Ռազմավարության միջոցառումների ծրագրում ռազմավարության նպատակային ցուցիչներում նախատեսվում է որ , 2022 մինչև թվականը կստեղծվի Ազգային Կիբերանվտանգության Գերազանցության Կենտրոնը , որն ի թիվս այլնի կապահովի անձնական տվյալների պաշտպանություն : Այս առումով պետք է նշել, որ անձնական տվյալների , պաշտպանությունն ինքնին առանձին ոլորտ է, որն արտացոլում է  անձնական տվյալների պաշտպանության յուրաքանչյուրի սահմանադրական իրավունքը հիմնված է անձնական տվյալների պաշտպանության , սկզբուքների վրա և իրենից ներկայացնում է այդ սկզբունքների պահպանմանն ուղղված իրավական կազմակերպչական տեխնիկական  միջոցառումների ամբողջություն: Անձնական տվյալների պաշտպանությունը  հատվում բայց չի նույնանում կիբեռանվտանգության հետ: Նույն կերպ անձնական տվյալների պաշտպանության մասին հանրային իրազեկումը նույնպես լայն գործիքակազմ ունեցող գործառույթ է և թեև ներառում է , սակայն չի սահմանափակվում միայն կիբեռանվտանգության ոլորտին առնչվող տվյալների պաշտպանությամբ : Ավելին ինչպես անձնական տվյալների պաշտպանության , իրականացումը այնպես էլ անձնական տվյալներ մշակելու վերաբերյալ խորհրդատվություն տրամադրելը կամ անձնական տվյալներ մշակելու վերաբերյալ լավագույն փորձի մասին իրազեկելն անձնական տվյալների պաշտպանության լիազոր մարմնի օրենքով սահմանված գործառույթներ են ։ Հետևաբար Ազգային Կիբերանվտանգության Գերազանցության Կենտրոնը անկախ նրանից թե ինչպիսի կարգավիճակ կունենա որեւէ կերպ չի կարող իրականացնել անձնական տվյալների պաշտպանություն : Ավելին ռազմավարության միջոցառումների ծրագրում ռազմավարության, նպատակային ցուցիչներում Ազգային Կիբերանվտանգության Գերազանցության Կենտրոնի կողմից անձնական տվյալերի պաշտպանություն ապահովելու մասին նշումը բուն ռազմավարությունում որևէ հիմքով ամրապնդված չէ :Ուստի առաջարկում ենք հիշյալ դրույթը խմբագրել: Վերոնշյալի համատեքստում պետք է նշել որ առհասարակ ռազմավարությունում անձնական տվյալների պաշտպանությանն անդրադարձ կատարվում է թվային բիզնեսի վերաբերյալ օրենսդրության վերանայման մասին 3.3 կետում և կիբեռգրագիտության ուսուցողական ծրագիր ի վերաբերյալ 4.3 կետում որոնցում նշվում է որ հատուկ ուշադրություն կդարձվի անձնական տվյալների պաշտպանությանն ու անվտանգությանը անձնական , տվյալների պաշտպանության մասին հանրության լայն իրազեկմանը։ Այս ձեւակերպումներն ընդհանուր են և եթե ռազմավարությունում , ներառվել են ցույց տալու համար որ ռազմավարության կյանքի կոչման ընթացքում անձնական տվյալների պաշտպանության վերաբերյալ հարցերը չեն անտեսվելու ապա դա ողջունելի է: Սակայն պետք է նկատի ունենալ, որ անձնական տվյալների պաշտպանությունը չի նույնանում, ռազմավարության առարկայի հետ և անձնական տվյալների պաշտպանության հետ կապված խնդիրներ կարող են այս կամ այն չափով ի հայտ գալ ոչ միայն ռազմավարության իրականացման ընթացքում այլ նաեւ մինչև ռազմավարությամբ նախատեսված միջոցառումներին ձեռնամուխ լինելը կամ անձնական տվյալների պաշտպանության հետ կապված խնդիրներ կարող են բացահայտվել ոչ միայն ռազմավարության իրականացման ընթացքում ռազմավարությունից դուրս՝ օրինակ (կիբեռանվտանգության վերաբերյալ հանրային իրազեկման համատեքստում ), այլ նաև հենց ռազմավարության այս կամ այն միջոցառման իրականացումը կարող է հակասել անձնական տվյալների պաշտպանության իրավունքին (օրինակ այն պատճառով, որ թվայնացմումն ըստ էության վերաբերում է բազմաթիվ ոլորտների սակայն դեռևս տարբեր , ոլորտներում օրենսդրությունը և պրակտիկան չեն համապատասխանում անձնական տվյալների մշակման սկզբունքներին): Ուստի թվայնացման գործընթացում անձնական տվյալների  պաշտպանության դերը քննարկման և հստակեցման կարիք ունի :
	Չի ընդունվել:
	Կիբեռանվտանգության ոլորտը առնչություն ունի  անձնական տվյալների պաշտպանության հետ, կիբեռանվտանգության ազգային կենտրոնը իրականացնելու է պետական կայքերում և էլեկտրոնային համակարգերում առկա  անձնական տվյալների պաշտպանությանն ուղղված տեխնիկական միջոցառումներ և ներդնելու է ծրագրային լուծումներ առաջնորդվելով ՀՀ անձնական տվյալների պաշտպանության մասին օրենքի դրույթներով և կարգով: ՀՀ-ում Անձնական տվյալների պաշտպանության քաղաքականությունը շարունակելու է իրականացնել անձնական տվյալների պաշտպանության լիազոր մարմինը: Կիբեռանվտանգության ազգային կենտրոնը անձնական տվյալների պաշտպանությանն ուղղված միջոցառումների իրականացման ժամանակ համագործակցելու է Անձնական տվյալների պաշտպանության գործակալության հետ:

	
	Ռազմավարության 4-րդ գլխի 8-րդ կետում առաջարկվում է ստեղծել տվյալների մշակման ժամանակակից կենտրոն՝ տվյալների ազգային պահոց, որի «բ» ենթակետում որպես նպատակ նշված է տվյալների ազգային պահոցի շարունակական արդիականացման և ընդլայնման հնարավորության ապահովումը:
        Այս առումով անհրաժեշտ է հստակեցնել թե ինչ եղանակով և մեխանիզմների միջոցով են նախատեսվում ապահովել տվյալների ազգային պահոցի շարունակական արդիականացումը և ընդլայնման հնարավորությունը:
        Իսկ 4-րդ գլխի 8-րդ կետում առաջարկվում է ստեղծել տվյալների մշակման ժամանակակից կենտրոն՝ տվյալների ազգային պահոց, որի «ե» ենթակետում որպես նպատակ նշված է ստեղծել տեղեկատվության համօգտագործման հնարավորություն՝ պետական և մասնավոր հատվածի տվյալների համար:
        Այս առումով անհրաժեշտ է հստակեցնել, թե ինչ ժամկետում է նախատեսվում ստեղծել տեղեկատվության համօգտագործման հնարավորությունը:
	Չի ընդունվել:
	Տվյալների ազգային պահոցի արդիականացումը և ընդլայնումը պետք է ապահովվի դրա համար ստեղծվող առանձին ծրագրի միջոցով, որտեղ արդեն դետալային կնկարագրվեն արդիականացման մեխանիզմները և եղանակները: Տեղեկատվության համօգտագործումը հնարավոր կլինի ապահովել տվյալների ազգային պահոցի ամբողջական ներդրումից սկսած այսինքն 2023 թվականի մարտից:

	
	Ռազմավարության 4-րդ գլխի 11-րդ կետի 2-րդ ենթակետում նախատեսվում է օրենսդրական առանձին բարեփոխումներով ընդյալնել թվային ստորագրության և նույնականացման քարտերի կիրառությունը՝ դյուրինացնելով գործընթացը:
        Այս առումով անհրաժեշտ է հստակեցնել, թե խոսքը ինչ բարեփոխումների մասին է, և ինչպես են դրանք իրականացվելու:
	Չի ընդունվել:
	Ռազմավարության միջոցառումների ծրագրի Ինքնության նույնականացում, վավերացում և էլ. ստորագրություն կետի շրջանակներում նշված բարեփոխումներն իրականացվելու են և թե ինչ եղանակով պարզ կլինի ծրագրային կետի իրականացման համար գրված ծրագրից, որը կմշակվի մասնագիտական ուսումնասիրությունից հետո:

	
	Կարծում ենք նախագծի նպատակները թերի են, ինչպես նաև օգտագործված են վերացական հասկացություններ, որոնք ամբողջությամբ չեն արտացոլում նախագծի տեսլականը, ուստի առաջարկում ենք վերանայել նպատակները և սահմանել հստակ և թիրախային նպատակներ:
	Չի ընդունվել:
	Նպատակները՝ այդ թվում թիրախային սահմանված են հստակ, իսկ ոլորտային միջոցառումները տրամաբանորեն սահմանված են: 

	
	Միաժամանակ, առաջարկում ենք նախագծում կիրառվող հասկացությունները հստակեցնել և համապատասխանեցնել ՀՀ օրենսդրությանը, օրինակ՝ «Հանրային ծառայության մասին» օրենքի 3-րդ հոդվածի 1-ին մասը սահմանում է՝ հանրային ծառայությունը հանրային իշխանության մարմիններին Հայաստանի Հանրապետության Սահմանադրությամբ և օրենքներով վերապահված լիազորությունների իրականացումն է, որն ընդգրկում է պետական ծառայությունը, համայնքային ծառայությունը և հանրային պաշտոնները: Մինչդեռ «հանրային ծառայություններ» հասկացությունը նախագծում օգտագործվում է որպես պետական և տեղական ինքնակառավարման մարմիների կողմից մատուցվող ծառայություններ, ինչը կարող է առաջացնել թյուրըմբռնումներ:
	Ընդունվել է:
	Համապատասխան փոփոխությունը կատարվել է:

	
	Հայաստանի թվայնացման ռազմավարության միջոցառումների ծրագրի 5-րդ, 15-րդ, 18-րդ կետերում առկա միջոցառումների բովանդակությունից պարզ չէ, թե արդյոք դրանց իրականացումը Արդարադատության նախարարության գործառույթների շրջանակներում է, ուստի առաջարկում ենք հստակեցնել նշված կետերի բովանդակությունը, որից հետո հնարավոր կլինի հստակ դիրքորոշում տրամադրել այդ միջոցառումների իրականացման համար Արդարադատության նախարարությանը որպես համակատարող նախատեսելու նպատակահարմարության վերաբերյալ:  
	Չի ընդունվել:
	Ռազմավարության միջոցառումների ծրագրային վերոնշյալ կետերից հստակ երևում է ՀՀ արդարադատության նախարարության մասնակցության առնչվող ոլորտային մասը: Ռազմավարության միջոցառումների ծրագրերը շարադրված են այնպես որ համակատարող բոլոր գերատեսչությունների ծրագրերը իրենց մասով արտահայտված տրամաբանորեն հասկանալի են: 

	
	Բացի այդ հարկ ենք համարում նշել, որ մարդու իրավունքների պաշտպանության ոլորտում կառավարության գործունեության թափանցիկության ու հաշվետվողականության ապահովման նպատակով 2020թ. ապրիլի 1-ից հասանելի է e-rights.am հարթակը:
       Այս առումով առաջարկում ենք քննարկել Հայաստանի թվայնացման ռազմավարության շրջանակներում՝ սույն հարթակի՝ որպես Կառավարություն-հասարակություն կապն ապահովող, Կառավարության գործունեության թափանցիկությունն ու հաշվետվողականությունն երաշխավորող գործիք, ներառման հնարավորությունը: Հիմք ընդունելով սույն գործիքի/հարթակի արդյունավետությունը՝ առաջարկում ենք ապագայում քննարկման առարկա դարձնել նաև այլ ռազմավարական փաստաթղթերը հարթակում ընդգրկելու հնարավորությունը:   
	Ընդունվել է:
	Համապատասխան փոփոխությունները կատարվել են:

	ՀՀ բնապահպանության և ընդերքի տեսչական մարմին
(01/11.2/1678-20, 05.06.2020թ․)
	«Հայաստանի թվայնացման ռազմավարությանը հավանության տալու մասին» որոշման նախագծի վերաբերյալ, հայտնում եմ, որ առարկություններ ու առաջարկություններ չկան։
	Ընդունվել է ի գիտություն:
	

	ՀՀ աշխատանքի և սոցիալական հարցերի նախարարություն
(ԶԲ/ՀՄ-2-3/36730-2020, 05.06.2020թ․)
	«Հայաստանի թվայնացման ռազմավարությանը հավանություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է.
1. Նախագծում «թվային» և «թվայնացում» բառերը համապատասխանաբար փոխարինել «թվանշային» և «թվանշայնացում» բառով։ Հարկ է նկատել, որ խոսքը ոչ միայն թվերի, այլ նաև նիշերի մասին, ուստի digital-ի հայերեն համարժեքը թվանշայինն է։
1. Նախագծում «տվյալահեն» բառը փոխարինել «տվյալահենք» բառով։
1. Նախագծում «հասանելի» բառը կիրառել որպես անգլերեն available բառի համարժեք՝ առկա, հասնելու առումով հնարավոր իմաստներով, իսկ «մատչելի» բառը՝ accessible, օգտագործման առումով հնարավոր, հարմար և հեշտ կիրառելի իմաստներով։ «Մատչելին» ենթադրում է հասանելիություն, բայց ոչ հակառակը։ Առաջնորդվելով միևնույն միտքն արտահայտելիս միևնույն բառերը կիրառելու սկզբունքով՝ «Թվային համակարգերի մատչելիություն» մասը ենթակա է փոփոխման։ 

	Ընդունվել է ի գիտություն:
	

	
	Նախագծի Հավելված N1-ի «I. Ներկա իրավիճակի վերլուծություն» գլխի 8-րդ կետի 3-րդ ենթակետը շարադրել հետևյալ բովանդակությամբ. «Հանրային ծառայությունների մատուցման համակարգերն առանձնանում են օգտագործման հարմարավետության ցածր մակարդակով, հաշվի առնված չեն համընդհանուր դիզայնի սկզբունքները, այդ թվում՝ մատչելի չեն հաշմանդամություն ունեցող օգտագործողների համար»։
	Ընդունվել է:
	Կատարվել է համապատասխան փոփոխություն

	
	Նախագծի Հավելված N1-ի «III. Թվայնացման ռազմավարական ուղղությունները» գլխի «3. Տնտեսություն» բաժնի 3.2 մասի 1) կետի վերջին նախադասությունը շարադրել հետևյալ բովանդակությամբ. «Հատուկ ուշադրություն կդարձվի հավասար հնարավորությունը խթանող ծրագրերին, որոնք կնպաստեն, օրինակ, հաշմանդամություն ունեցող անձանց տնտեսական հզորացմանը, կամ հաշմանդամություն ունեցող անձանց համարընդհանուր բնակչության համար նախատեսված և հատուկ ծառայությունների մատչելիության լիարժեք ապահովմանը»։
	Ընդունվել է:
	Կատարվել է համապատասխան փոփոխություն

	
	Նախագծի Հավելված N2-ի 14-րդ կետի միջոցառումը շարադրել հետևյալ խմբագրությամբ՝ «Հաշմանդամություն ունեցող անձանց համար թվանշային ծառայությունների մատչելություն»:
	Չի Ընդունվել
	Ճիշտ տարբերակը թվայինն է:

	
	Նախագծի Հավելված N 2-ի 14-րդ կետի «ակնկալվող արդյունքը» սյունակում 1-ին, 2-րդ և 3-րդ կետերը շարադրել հետևյալ խմագրությամբ. «1. Հաշմանդամություն ունեցող անձանց հարցերով զբաղվող ՀԿ-ների հետ քննարկումներ, 2. Հաշմանդամություն, այդ թվում՝ տեսողության, լսողության և մտավոր խնդիրներ ունեցող անձանց՝ Պետական ծառայությունների միասնական հարթակից հավասար իրավունքներով օգտվելու պահանջների ուսումնասիրություն և հնարավորությունների ապահովում, 3․ Մատչելի լուծումների (Text to Speech և Speech to Text փոխակերպումներ և այլն) մշակում և իրականացում»:
	Ընդունվել է:
	Կատարվել է համապատասխան փոփոխություն

	
	Ռազմավարությամբ առանձին անդրադառնալ թվանշային անջրպետին (digital divide), այդ թվում՝ գենդերային, և թվանշային ներառմանը (digital inclusion)։ Այս համատեքստում ընդգծել թվանշայնացման գործընթացում համընդհանուր դիզայնի սկզբունքների պահպանման և մատչելիության նորմերի (օր.՝ Վեբ բովանդակության մատչելիության ուղեցույցի (WCAG 2.0)) պարտադիր լինելը՝ ռազմավարության տարբեր մասերում անդրադառնալով հետևյալ սկզբունքներից բխող հարցերին.
1)	հավասար կիրառելիությունը տարբեր կարողություններ ունեցող անձանց կողմից,
2)	կիրառման ճկունությունը, 
3)	պարզությունը և ինտուիտիվ լինելը՝ անկախ օգտագործողի փորձից, գիտելիքներից, լեզվի իմացությունից կամ կենտրոնացման կարողությունից,
4)	տեղեկատվության ընկալելիությունը՝ անկախ անձի լսողական և տեսողական ունակություններից,
5)	սխալ կամ պատահական օգտագործման դեպքում առաջացող վտանգների կամ վնասակար հետևանքների նվազագույնի հասցնելու նպատակով սխալների նկատմամբ հանդուրժողականությունը (դիմացկունությունը),
6)	նվազագույն ֆիզիկական ջանքի կիրառմամբ օգտագործումը,
7)	օգտագործման համար համապատասխան չափսի և տարածության առկայությունը՝ անկախ օգտագործողի մարմնի չափսերից, կեցվածքից և շարժունակությունից։
	Ընդունվել է ի գիտություն:
	

	
	Ռազմավարության դրույթներից բխող աշխատանքներ իրականացնող աշխատանքային խմբերում (մասնավորապես՝ թվայնացման ռազմավարության մշակում, թվայնացման ներկա համակարգերի գույքագրում և թվային ցուցանիշների վերլուծություն, թիրախային ցուցանիշների սահմանում, թվայնացման պահանջների/ստանդարտների մշակում, պետական ամպային ենթակառուցվածքային պահանջների/ստանդարտների մշակում, ծրագրերի կառավարման էլեկտրոնային միասնական հարթակ, տվյալների պահոցի ստեղծում, օրենսդրական դաշտի ուսումնասիրություն և փոփոխություն, կիբերանվտանգության գերազանցության կենտրոն, տվյալների քաղաքականության ռազմավարություն և այլն) ներգրավել նաև ՀՀ սոցիալական պաշտպանության ոլորտի ՏՀՏ ենթակառուցվածքը սպասարկող ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամին։
	Ընդունվել է:
	Նորք սոցիալական ծառայությունների տեխնոլոգիական և իրազեկման կենտրոնը ներգրավվելու է ռազմավարության դրույթներից  բխող աշխատանքներում:

	ՀՀ առողջապահական և աշխատանքի տեսչական մարմին
(01/10847-20, 08.06.2020թ․)
	Ուսումնասիրելով «Հայաստանի թվայնացման ռազմավարությանը հավանություն տալու մասին» Հայաստանի Հանրապետության կառավարության որոշման նախագիծը, տեղեկացնում ենք, որ Առողջապահական և աշխատանքի տեսչական մարմինը ներկայացված նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն:
	

	
ՀՀ տարածքային կառավարման և ենթակառուցվածքների նախարարություն
(ՍՊ/14.2/15006-2020, 05.06.2020թ․)

	Կից ներկայացնում ենք ՀՀ տարածքային կառավարման և ենթակառուցվածքների նախարարության առաջարկությունները «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի վերաբերյալ։
Նախագծի  1-ին հավելվածում արդարացիորեն կարևորվել է տվյալների ազգային քաղաքականության մշակումը, որի բարեհաջող իրականացման արդյունքները մեծապես կնպաստեն պետական կառավարման ոլորտում տվյալների վրա հիմնված որակյալ որոշումների կայացմանը, հանրային ծառայությունների մատուցման գործընթացների էական բարելավմանը և այլն։ 
Վերոնշյալի համատեքստում առաջարկում ենք.
Հավելված 1-ի «III. Թվայնացման ռազմավարական ուղղությունները»  գլխի «2. Պետական կառավարման ներքին համակարգերի թվայնացում» բաժնի 1)-ին կետում թվարկված՝ պետական կառավարման ոլորտում թվայնացման ենթակա հիմնական գործառույթների ցանկում ավելացնել նոր կետ հետևյալ բովանդակությամբ․«ճշգրիտ, արժանահավատ և արդիական տվյալների ստացման, հավաքագրման, պահպանման և փոխանցման ապահովումը»։
	Ընդունվել է:
	Համապատասխան փոփոխությունները կատարվել են:

	
	Հավելված 2-ի «9. Տվյալների պահոցի ստեղծում» կետով սահմանված միջոցառման համակատարողների ցանկում ներառել նաև Հայաստանի Հանրապետության վիճակագրական կոմիտեին։
	Ընդունվել է:
	Համապատասխան փոփոխությունները կատարվել են:

	ՀՀ ազգային անվտանգության ծառայություն
(11/402, 05.06.2020թ․)
	«Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի վերաբերյալ ՀՀ ազգային անվտանգության ծառայությունը դիտողություններ և առաջարկություններ չունի:
	Ընդունվել է ի գիտություն:
	

	



ՀՀ անշարժ գույքի կադաստրի պետական կոմիտե
(ՍԹ/3069-2020, 08.06.2020թ․)

	«Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի վերաբերյալ հայտնում ենք հետևյալը՝
•	Պետություն - քաղաքացի երկխոսության համար գործող հարթակների մեծ քանակը հաճախ շփոթեցնում են քաղաքացիներին ծառայությունների համար դիմում ներկայացնելու ժամանակ։ Օրինակ՝ www.e-request.am կայքից օգտվողները ներկայացնում են պետական գրացնման և տեղեկատվության տրամադրման դիմումներ` հաշվի չառնելով դիմումի ներկայացման առանձնահատկությունները։ Դա հանգեցնում է քաղաքացու համար ժամանակի կորստի, իսկ պետական մարմնի համար լրացուցիչ պարզաբանման խնդիր։
•	Առաջարկում ենք «Օրենսդրական պայմանների ապահովում» 11-րդ բաժնում լրացնել վերանայման անհրաժեշտություն ունեցող իրավական ակտերը։
	Չի ընդունվել
	«Օրենսդրական պայմանների ապահովում» 11-րդ բաժնում վերանայման անհրաժեշտություն ունեցող իրավական ակտերի լրացման անհրաժեշտություն չկա:

	
	•	Քարտեզագրագեոդեզիական ֆոնդի բաց հրատարակման նյութերի թվային փոխակերպումը իրականացնել միայն դիտման ռեժիմում, առանց ներբեռնման հնարավորության։
	Ընդունվել է ի գիտություն:
	

	
	•	Կադաստրի կոմիտեում առկա է սերվերային հանգույց, որը հագեցված է LENOVO FLEX և IBM BLADE սերվերներով։
	Ընդունվել է ի գիտություն:
	

	
	· ՀՀ կառավարության 2019-2023 թվականների գործունեության ծրագրի կատարումն ապահովող միջոցառումների ցանկում կատարված փոփոխության համաձայն՝ 330.3-րդ կետով նախատեսվում է իրականացնել «Համակարգի տեխնիկական (սերվերային համակարգ և կառավարման կենտրոն) միջոցների տեխնիկական առաջադրանքի կազմում, ձեռքբերում և տեղադրում» միջոցառումը։
	Ընդունվել է ի գիտություն:
	

	ՀՀ քաղաքաշինության, տեխնիկական և հրդեհային անվտանգության տեսչական մարմին
(ՔՏՄ/06․1․1/6194-20, 08.06.2020թ․)
	Ձեզ ենք ներկայացնում ՀՀ քաղաքաշինության, տեխնիկական և հրդեհային անվտանգության տեսչական մարմնի առաջարկությունները «Հայաստանի թվայնացման ռազմավարությանը հավանություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ․ 
1․ Նախագծի վերնագրում «Կառավարություն» բառը առաջարկում ենք փոխարինել «Կառավարության» բառով։
2․ Նախագծի առաջին պարբերությունը «որոշման» բառից հետո առաջարկում ենք լրացնել «N 1 հավելվածի» բառերով, քանի որ առաջին պարբերությունում նշված կետերը ոչ թե որոշման մեջ են ներառված, այլ որոշումով հաստատված N 1 հավելվածում։
	Ընդունվել է ի գիտություն:
	

	ՀՀ հատուկ քննչական ծառայություն
(18-4658գ-20, 05.06.2020թ․)
	Հայտնում եմ, որ «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի վերաբերյալ ՀՀ հատուկ քննչական ծառայությունն առաջարկություններ և դիտողություններ չունի:
	Ընդունվել է ի գիտություն:
	

	Հեռուստատեսության և ռադիոյի հանձնաժողով
(01-352, 05.06.2020թ․)
	Հայտնում եմ, որ «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի վերաբերյալ Հեռուստատեսության և ռադիոյի հանձնաժողովը դիտողություններ և առաջարկություններ չունի:
	Ընդունվել է ի գիտություն:
	

	ՀՀ հանրային ծառայությունները կարգավորող հանձնաժողով
(ԳԲ/34.2-Մ4-2/2142-20, 09.06.2020թ.)
	ՀՀ հանրային ծառայությունները կարգավորող հանձնաժողովը «Հայաստանի թվայնացման ռազմավարությանը հավանություն տալու մասին» որոշման նախագծի վերաբերյալ իր իրավասությունների շրջանակում առաջարկություններ և առարկություններ չունի:
	Ընդունվել է ի գիտություն:
	

	
ՀՀ քաղաքաշինության կոմիտե
(01/18/3880-2020, 08.06.2020թ.)
	«Հայաստանի թվայնացման ռազմավարությանը հավանության տալու մասին»                        ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկում է.
1. նախագծում ներառել նաև շինարարական թույլտվությունների e-permits.am և           ՀՀ լիցենզիաների միասնական էլեկտրոնային գրանցամատյան e-license.am առցանց հարթակների վերաբերյալ տեղեկատվությունը,
2. նախագծի`
1) վերնագրում և տեքստում Հայաստանի թվայնացման բառերը իրենց հոլովաձևերով համապատասխանաբար փոխարինել Հայաստանում թվայնացման բառերով,
2) նախաբանում «որոշման» բառից հետո լրացնել «N1 հավելվածի» բառերով,
3) «Օգտագործվող տերմիններ» ցանկում ավելացնել N1 հավելվածում օգտագործվող «պրոդուկտ» տերմինի բացատրությունը,
4) նախագծի «Օգտագործվող տերմիններ» ցանկից հետո ավելացնել օգտագործվող հապավումների ցանկ, որում ընդգրկել տեքստում հանդիպող հապավումների (ՏՏ, ԴԱՀԿ, ID, ՏՀՏ, ՓՄՁ, ERP, CRM ՀՀՄ, ՀՆԱ, GIP, SaaS և այլն) բացվածքները, 
5) նախագծի I բաժնի 1-ին կետի 1-ին ենթակետում պարզաբանել, թե որ մարմնի կողմից է  2008 թվականին ընդունվել էլեկտրոնային կառավարման համակարգի զարգացմանն ուղղված գործողությունների ծրագիրը:
	Ընդունվել է:
	Համապատասխան փոփոխությունները կատարվել են:

	ՀՀ տնտեսական մրցակցության պաշտպանության պետական հանձնաժողով
(ԳԳ/2350-2020, 10.06.2020թ.)

	Հայաստանի Հանրապետության տնտեսական մրցակցության պաշտպանության պետական հանձնաժողովը (այսուհետ՝ Հանձնաժողով) ուսումնասիրել է «Հայաստանի թվայնացման ռազմավարությանը հավանություն տալու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), որի վերաբերյալ հայտնում ենք հետևյալը.
1.	Նախագծի հավելված 1-ում (այսուհետ` Ռազմավարություն) նշված թվային ծառայությունների օգտագործման ցածր աստիճանի, ինչպես նաև քաղաքացու կենսացիկլի ապահովման տեսանկյունից ծառայությունների համալիր թվայնացման ապահովման խնդիրները լուծելու նպատակով առաջարկում ենք  սահմանել անձանց կողմից հանրային թվային ծառայություններից օգտվելը խթանող այնպիսի մեխանիզմներ, որոնք թվային հարթակների միջոցով հանրային ծառայությունների ձեռքբերումը կդարձնեն առավել գրավիչ և տնտեսապես նպատակահարմար: Այդպիսի խթանիչ մեխանիզմ կարող է լինել, օրինակ, թվային հարթակներից օգտվելու դեպքում  ծառայությունների մրցունակ, բայց միևնույն ժամանակ հիմնավորված սակագների սահմանումը:
	Ընդունվել է ի գիտություն:
	

	
	2.	Պետություն-մասնավոր հատված (այդ թվում` քաղաքացիներ) հարաբերություններում թվային հարթակներից օգտվելու արդյունավետությունը բարձրացնելու նպատակով առաջարկում ենք նախատեսել  յուրաքանչյուր անձի համար հնարավորություն մեկ միասնական պատուհանից մուտք գործելու միջոցով տեղեկանալու իրեն առնչվող բոլոր ծանուցումներին, փաստաթղթերին, այդ թվում՝ ակտերին և այլ տեղեկություններին, որոնք կհավաքագրվեն և կպահպանվեն ժամանակագրական հերթականությամբ մեկ միասնական հարթակում (էջում):
	Ընդունվել է մասնակի:
	e-citizen.am հարթակի ներդրման շրջանակներում նախատեսվում է յուրաքանչյուր անձի համար հնարավորություն ստեղծել մեկ միասնական պատուհանից մուտք գործելու միջոցով տեղեկանալու իրեն առնչվող բոլոր ծանուցումներին, փաստաթղթերին, այդ թվում՝ ակտերին և այլ տեղեկություններին:

	
	3.	Ռազմավարության «Պետական կառավարում» ռազմավարական հենասյան 1.1 ենթակետի համաձայն՝ յուրաքանչյուր մարմնի ղեկավարի խորհրդականի մակարդակով  նախատեսվում է ունենալ տվյալ մարմնի թվայնացման պատասխանատու,  որի նշանակման գործընթացը կիրականացվի համագործակցելով ԲՏԱ նախարարության հետ՝ հիմնվելով թվայնացման պրոցեսների համակարգման անհրաժեշտ գիտելիքների բազայի վրա, ինչպես նաև թվայնացման պրոցեսների կենտրոնացված համակարգումը լավագույնս կազմակերպելու նպատակով։
Տվյալ դեպքում, հաշվի առնելով այն հանգամանքը, որ խորհրդականի նշանակումը և խորհրդականին թվայնացման պատասխանատուի գործառույթի վերապահումը տվյալ մարմինի ղեկավարին օրենքով վերապահված հայեցողական լիազորությունն է, առաջարկում ենք վերոնշյալ ենթակետը խմբագրել: Մասնավորապես, նպատաահարմար է սահմանել կարգավորում, համաձայն որի՝ մարմնի ղեկավարը տվյալ մարմնի  թվայնացման պատասխանատու խորհրդականին նշանակում է՝ հաշվի առնելով ԲՏԱ նախարարության կողմից սահմանված թվայնացման պրոցեսների համակարգման անհրաժեշտ գիտելիքների բազայի, ինչպես նաև թվայնացման պրոցեսների կենտրոնացված համակարգումը կազմակերպելու նպատակով անհրաժեշտ կոմպետենցիաների/փորձառնության չափանիշները, կամ սահմանել այդ չափանիշներին համապատասխանությունը հավաստող որակավորման կարգ և տրամադրել որակավորումը հավատող փաստաթուղթ տվյալ չափանիշներին համապատասխանող անձին, ինչը պարտադիր պայման կհանդիսանա թվայնացման պատասխանատու նշանակելու համար:
	Ընդունվել է:
	Թվայնացման խորհրդականների ինստիտուտը փոխարինվել է Տեղեկատվական կառավարիչների ինստիտուտով (Chief information officer): Յուրաքանչյուր մարմնի ղեկավարի տեղակալի մակարդակով ունենալ տվյալ մարմնի թվայնացման պատասխանատու, որը կունենա թվայնացման պրոցեսների համակարգման անհրաժեշտ գիտելիքների բազա, ինչպես նաև թվայնացման պրոցեսների կենտրոնացված համակարգումը լավագույնս կազմակերպելու փորձ։

	
	1. Հայաստանի Հանրապետությունում տասնյակ հազարավոր գնման ընթացակարգեր անցկացվելու պայմաններում պետական գնումների գործընթացում տնտեսական մրցակցության սահմանափակման, կանխման  կամ արգելման դեպքերի բացահայտումը բողոքների բացակայության դեպքում  մարդկային մեծածավալ ռեսուրսներ և բավական երկար ժամանակ պահանջող գործընթաց է, որը ոչ բոլոր դեպքերում է հնարավորություն տալիս Հանձնաժողովին  բացահայտել գնումների ոլորտում մրցակցության խնդիրները:
Այդ կապակցությամբ, հաշվի առնելով Նախագծով առաջարկվող արհեստական բանականության կարողությունների օգտագործման հնարավորությունները, պետական գնումների ոլորտում մրցակցության պաշտպանության արդյունավետության բարձրացման նպատակով առաջարկում ենք ներդնել «Հայտերի ներկայացման ցուցանիշների վերլուծության BRIAS համակարգը (Bid ridding indicator anaylisis system)»:
Նշված համակարգի էությունը կայանում է նրանում, որ մրցակցային մարմնի կողմից մշակված/առաջարկվող ռիսկայության չափանիշների հաշվառմամբ BRIAS համակարգը պետական գնումների վերաբերյալ տեղեկություններ պարունակող թվային հարթակներից առանձնացնում է մրցակցության պաշտպանության տեսանկյունից ռիսկային գնման ընթացակարգերը, որոնք մրցակցային մարմին հնարավորություն են տալիս ուսումնասիրել արդեն իսկ առանձնացված ռիսկային գնման ընթացակարգերը և ապահովել մրցակցության առավել թիրախային պաշտպանություն՝ այդպիսով բարձրացնելու գնումների ոլորտում տնտեսական մրցակցության պաշտպանության  արդյունավետությունը:
1. Պետական մարմինների գործառույթների արդյունավետության բարձրացման նպատակով առաջարկում ենք Ռազմավարությամբ նախատեսել պետական մարմինների միջև տվյալների բազաների հասանելիության սկզբունք` հիմք ընդունելով պետական մարմինների գործառույթների, խնդիրների և լիազորությունների բնույթը:
1. Հաշվի առնելով կիբերանվտանգության գերազանցության կենտրոնի կարևորությունը Ռազմավարությամբ նախատեսվող թվային հարթակների արդյունավետ և անվտանգ օգտագործման հարցում՝ առաջարկում ենք Նախագծի հավելված 2-ում սահմանել Կիբերանվտանգության գերազանցման կենտրոնի ստեղծման միջոցառման իրականացման ժամկետը՝ հնարավորության դեպքում նախատեսելով կիբերանվտանգության ստանդարտների սահմանման՝ այլ միջոցառումների համեմատությամբ ավելի վաղ իրականացման ժամկետ:
	Ընդունվել է ի գիտություն:
	

	ՀՀ գիտությունների ազգային ակադեմիա
(24-01/230, 09.06.2020թ.)
	Ներկայացնում ենք ՀՀ ԳԱԱ առաջարկությունները «Հայաստանի թվայնացման ռազմավարությանը հավանություն տալու մասին» որոշման նախագծի վերաբերյալ.
ՀՀ ԳԱԱ առաջարկություններ «Հայաստանի թվայնացման ռազմավարությանը հավանություն տալու մասին» 
որոշման նախագիծի վերաբերյալ 
ՀՀ գիտությունների ազգային ակադեմիան ողջունում է նախագիծը, որը կաջակցի կառավարության, տնտեսության և հասարակության թվային փոխակերպմանը։ 
Ստորև ներկայացնում ենք հետևյալ առաջարկությունները՝ 
• “Ենթակառուցվածքներ՝ լայնաշերտ կապի և ծառայություններ (Տվյալների կենտրոն)” թվայնացման հիմնարար պայմանը փոխարինել “Տվյալների ենթակառուցվածքներ՝ լայնաշերտ կապի, բարձր արտադրողականությամբ հաշվարկների, ամպային և մեծ տվյալների ծառայություններ (Տվյալների կենտրոն)” ՝ կատարելով համապատասխան փոփոխություններ նախագծում: Միջոցառումների ծրագրում (Հավելված 2) ավելացնել կետ “Կրթություն՝ թվային հմտություններ” հիմնարար պայմանի վերաբերյալ։ 
• Ստեղծել Հետազոտական և ինովացիոն գերազանցության կենտրոն, որը կաջակցի հետազոտական հանրության և արդյունաբերության միջև համագործակցությանը թվային էկոհամակարգում, այդ թվում Մեծ տվյալներ, արհեստական բանականություն, ամպային և գիտական հաշվարկներ: ՕԳՏԱԳՈՐԾՎՈՂ ՏԵՐՄԻՆՆԵՐ բաժնում կատարել որոշ փոփոխություններ, օրինակ, 
6. Թվային հմտություն/ թվային կարողություն - Քաղաքացիների մոտ թվային տեխնոլոգիաներով աշխատելու կարողություններ: փոխարինել 
6. Թվային հմտությունը թվային կարողություն -Թվային տեխնոլոգիաներով աշխատելու կարողություններ: 
| 7. Թվայնացման գործընթաց - ծառայությունների թվային փոխակերպման գործընթացների հաջորդական քայլերի սահմանում: փոխարինել | 7. Թվայնացման գործընթաց - թվային փոխակերպման գործընթացների քայլերի հաջորդականություն:
	Ընդունվել է:
	Ռազմավարության մեջ կատարվել են համապատասխան փոփոխությունները:

	ՀՀ Էկոնոմիկայի նախարարություն
(01/7884-2020, 10.06.2020թ.)
	Ի պատասխան Ձեր թիվ 01/13.1/2964-2020 գրության, հայտնում ենք, որ «Հայաստանի թվայնացման ռազմավարությանը հավանության տալու մասին» որոշման նախագծի վերաբերյալ սկզբունքային առարկություններ չկան:
Միաժամանակ առաջարկում ենք նախագծի վերնագիրը համապատասխանեցնել ՀՀ կառավարության 2019 թվականի մայիսի 16-ի «Հայաստանի Հանրապետության կառավարության 2019-2023 թվականների գործունեության միջոցառումների ծրագիրը հաստատելու մասին» N 650-Լ որոշման 1-ին կետով հաստատած N1 հավելվածի 297-րդ կետին:
	Ընդունվել է ի գիտություն:
	

	Երևանի քաղաքապետարան
(01/07-53174հ, 08.06.2020թ.)
	«Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	ՀՀ պաշտպանության նախարարություն
(ՊՆ/510/1855-2020, 10.06.2020թ.)
	Հայտնում եմ, որ «Հայաստանի թվայնացման ռազմավարությանը հավանուություն տալու մասին» Կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:
	

	ՀՀ բարձրագույն դատական խորհուրդ
(ԴԴ/503-20, 10.06.2020թ.)
	«Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի վերաբերյալ առաջարկություններ չկան:
Միաժամանակ, մեր պատրաստակամությունն ենք հայտնում օժանդակելու ծրագրերի ներդրման և զարգացման թվայնացման բոլոր գործընթացներին՝ հաշվի առնելով դատական համակարգի առանձնահատկություննեը: 
	Ընդունվել է ի գիտություն:
	

	


























ԷԿԵՆԳ ՓԲԸ

	Ներկայացված փաստաթղթի ուսումնասիրությունը թույլ է տալիս եզրահանգել, որ Նախագիծը չի պատասխանում դասական «Որտե՞ղ ենք», «Ու՞ր ենք ուզում հասնել», «Ե՞րբ ենք ուզում հասնել» և «Ինչպե՞ս հասնել» հարցերին: 
Ավելին.
•	Վերլուծությունը հիմնված չէ սեփական բովանդակային հետազոտությունների վրա, իսկ այն հետազոտությունները, որոնց հղում է կատարվում երբեմն սխալ են վերլուծված:
•	Ներկա իրավիճակի նկարագիրը մակերեսային է և սիրողական մակարդակի, չի արտացոլում իրական պատկերը, կատարված աշխատանքներն ու նվաճումները, թերագնահատվում է դրանց ներուժը: 
•	Նախագծի մշակմանը թվայնացման ոլորտի շահառուների ներգրավվածությունը բացակայում է, ավելին, թվայնացման ինստիտուցիոնալ կառույցները ներկայացված են թերություններով, բացթողումներով և աղավաղումներով:
•	Նախագիծը չի բովանդակում իրականության լիարժեք, օբյեկտիվ, բազմակողմանի, մասնագիտական պատկերը:
•	Վերհանված չեն միջոլորտային խնդիրները։
•	Նախանշված չեն միջոլորտային փոխհարաբերությունները, դրանց զարգացման ուղիները և միտումները։
•	Սահմանված չեն հստակ ռազմավարական խնդիրներ։
•	Ներկայացված չեն հստակ լուծումներ։
•	Փաստաթուղթը չունի տրամաբանական սկիզբ, բովանդակություն և վերջ՝ ամփոփում։
•	Եվ այլն։
	Չի ընդունվել
	Ռազմավարության գործողությունների ծրագիրը լրամշակվել է և նոր տարբերակում երևում է  «Որտե՞ղ ենք», «Ու՞ր ենք ուզում հասնել», «Ե՞րբ ենք ուզում հասնել» և «Ինչպե՞ս հասնել» հարցերի պատասխանները:

	
	Ուսումնասիրելով Նախագծի 2-րդ հավելվածը՝ «Հայաստանի թվայնացման ռազմավարության միջոցառումների ծրագիրը և արդյունքային ցուցանիշները» փաստաթուղթը, կարելի է պնդել, որ ներկայացված ցուցանիշները ոչինչ չեն ասում ո՛չ պետական, ո՛չ մասնավոր, ո՛չ ակադեմիական օղակներին, և նրանք հստակ պատկերացում չեն կարող կազմել,  թե ո՛րն է պետության երկարաժամկետ նպատակակետը ՏՏ ոլորտում և ո՛րն է իրենց դերը այդ նպատակակետին հասնելու գործում։
Ավելին.
•	Միջոցառումների ժամկետները ներառում են միայն մինչև 2023 թվականը ընկած ժամանակահատվածը, այնինչ ռազմավարության անվանման մեջ 2020-2025 ժամանակահատվածն է․ ռազմավարությունից գործողությունների պլան անցումը ևս անհասկանալի տրամաբանությամբ է։  Ենթադրվում է, որ այդ երկու փաստաթղթերը պետք է կապված լինեն իրար հետ, և միջոցառումների ծրագիրը ածանցյալ է ռազմավարությանը։ 
•	Նախարարությունը, մինչ սեփական մասնագիտական կարողության զարգացնելը, փորձում է համակարգել մասնագիտացված փորձառու ինստիտուտներին, ինչը կարող է բերել կործանարար հետևանքների։ Նախարարությունը արդեն երկրորդ տարին է ինչ չի հաջողում կազմել տվյալ ոլորտի վիճակի հավաստի բնութագիրը: Ինչպե՞ս է այն պատրաստվում համակարգել մասնագիտական փորձառու ինստիտուտներին, երբ ռազմավարությունները կազմելիս անգամ չի փորձել համագործակցել դրանց հետ։ 
•	Նախարարությունը կարծում է, որ մասնագիտական կարողություն զարգացնելու համար ֆինանսական միջոցներ անհրաժեշտ չեն։ Այդ դեպքում ի՞նչ է անհրաժեշտ։  
•	Ռազմավարությունից բխող միջոցառումներից մեկը հենց թվայնացման ռազմավարություն ստեղծելն է, ինչը տրամաբանական չէ։ 
•	Հասկանալի չէ, թե ինչպես է կայանալու ռազմավարության, գործողությունների պլանի, բյուջեի, ՄԺԾԾ-ի և մասնավոր-պետություն համագործակցության տրամաբանական կապը։ 
•	Ռազմավարությունից բխող մեկ այլ միջոցառմամբ նախատեսվում է իրականացնել ներկա իրավիճակի վելուծություն, սակայն դա պետք է լիներ ռազմավարության հիմք, այլ ոչ թե արդյունք։
•	Ներկայացված միջոցառումների սահմանումներից չի հասկացվում, թե ինչին են միտված դրանք, սակայն երբեմն տպավորություն է ստեղծվում, որ նախարարությունը կրկնելու է արդեն իսկ իրականացված նախագծեր և/կամ ապագայում պլանավորում է իրականացնել որոշ նախագծեր, որոնք արդեն իրականացման, նույնիսկ ավարտման փուլում են։ 
•	Հատկապես «ԷԿԵՆԳ» ՓԲԸ-ի համար հասկանալի չէ, թե «Ինքնության նույնականացում, վավերացում և էլ. ստորագրություն» միջոցառումը ինչպես է նախագծվել առանց ընկերության ներգրավվածության և ինչպես է հաշվարկվել միջոցառման համար նախատեսված 2 միլիարդ դրամը: 
•	Չեն հասկացվում նաև «Թվային փաստաթուղթ» միջոցառման իմաստը և դրա համար պահանջվող հերթական 2 միլիարդ դրամի գոյացման սկզբունքները:
•	Հասկանալի չէ նաև մնացած «ծրագրերի» գնագոյացման մեխանիզմը, ներկայացված չէ ոչ մի հաշվարկ, իսկ դա կարելի էր անել առանձին հավելվածների տեսքով:
•	Եվ այլն
	Չի ընդունվել
	Լրամշակված տարբերակի գործողությունների ծրագրում գործողությունների իրականացման ժամկետը երկարացվել է մինչև 2025թ: Գործողությունների գնագոյացումը  հիմնված է մասնագիտական վերլուծությունների արդյունքում ստացված ֆինանսական գնահատականների վրա: 

	
	Ինչ վերաբերվում է ներկայացված արդյունքային ցուցանիշներին, ապա դրանց մեջ ընդհանրապես որևէ հիմնավոր տրամաբանություն գտնել չկարողացանք․
•	 Ինչո՞վ է պայմանավորված, որ Հայաստանը պետք է ներառվի 55 լավագույն երկրների ցանկում, այլ ոչ 50 կամ 40:
•	Ինչո՞ւ է տնտեսությունը ներկայացված միայն ՓՄՁ, իսկ հասարակությունը միայն չափահասների համատեքստում, արդյոք այլ շահառուներ չկա՞ն։
•	Ցուցանիշների անվանումները չեն հասկացվում, օրինակ՝ ի՞նչ է էլեկտրոնային կառավարման գործիքը չափահասների համար։ Իսկ ա՞յլ շահագրգիռ սուբյեկտների համար։ 
Անհրաժեշտ է նշել նաև, որ Նախագծում առկա են բազմաթիվ տառասխալներ և բացթողումներ (գրեթե ամեն էջի վրա), ինչը հարիր չէ նման կարևոր նշանակություն ունեցող փաստաթղթի համար:
	Ընդունվել է մասնակի:
	Լրամշակված տարբերակում արդյունքային ցուցանիշները փոփոխվել են և ընտրված են քանակական և որակական չափորոշիչներ:  Նկարագրության մեջ որպես ցուցանիշներ ընտրված են միջազգային փորձի վրա հիմնված ցուցանիշները, որոնցով չափվում է տվյալ երկրում թվային տեխոնոլոգիաների ներդրման աստիճանը:

	
		Ամփոփելով կարող ենք պնդել.

•	Նման ռազմավարությունից բխող քաղաքականությունը չի կարող միտված լինել տվյալ ոլորտի զարգացմանը և, որ ավելի վտանգավոր է, նման ռազմավարության միջոցառումների համար չհիմնավորված ֆինանսական միջոցներ նախատեսելու դեպքում դրանք կարող են դառնալ ռիսկային ծախսեր, առաջանա ժամանակի և այլ ռեսուրսների կորուստ։ Հենց այդ պատճառով անհրաժեշտ է ներկայացնել բոլոր ծրագրերի նախահաշիվները առանձին-առանձին։ 
•	Ներկայացված նախագիծը ոչ մի կերպ չի կարող ծառայել որպես երկրի թվայնացման ռազմավարություն, և ոչ միայն համալրելու է նախկինում չկատարված ռազմավարությունների շարքը, այլև խոցելի է դարձնելու ՀՀ Կառավարությանը մասնագիտական հանրույթի շրջանակում: Այն պահանջում է հավելյալ խորքային ուսումնասիրություններ, ինչպես նաև  բովանդակության և կառուցվածքի առանցքային վերանայում։
•	Ռազմավարությունները հանդիսանում են ոչ միայն տվյալ երկրի տեսլականի փաստաթուղթ, այլև նաև ներդրողների համար տվյալ երկրի այցեքարտ։ Ավելի լավ է ընդհանրապես չունենալ թղթին տրված ռազմավարություն, քան թե ունենալ թերի, ոչինչ չասող և վանող փաստաթուղթ։ 


	Ընդունվել է ի գիտություն:
	

	
	ՀՀ թվայնացման ոլորտը միայն համակարգելով չէ, որ պետք է կայանա, իսկ դրա ռազմավարությունը տվյալ ոլորտի բոլոր շահառուների ներդրման հիման վրա ստեղծված փաստաթուղթ պետք է լինի, և ամեն շահառու պետք է իր անելիքները և իրենից կախված սպասումները սահմանի և հետագայում գտնի այդ փաստաթղթում։
Ուստի ներկայացված փաստաթղթերը հիմնովին վերանայման կարիք ունեն։ 
Հակիրճ մեջբերում մասնագիտական գրականությունից.
«Մշակել ռազմավարություն նշանակում է հստակեցնել նպատակներն ու խնդիրները,  գնահատել արտաքին միջավայրը, վերլուծել ներքին միջավայրի թույլ և ուժեղ կողմերը, կայացնել նպատակային որոշումներ և ապահովել վերջինների իրականացումն ու գնահատումը։ Ռազմավարությունը պետք է ծառայի որպես կամուրջ ներկա և ցանկալի իրավիճակների միջև։ 
Այն իրենից պետք է ներկայացնի նպատակային որոշումների համախումբ, որը ռազմավարության սահմանած ողջ ժամանակահատվածում պետք է ուղեցույց լինի բոլոր շահառուների համար իրենց գործառնական, ոլորտային ռազմավարությունները մշակելիս։»
	Ընդունվել է մասնակի:
	Գործողությունների ծրագրում նկարագրված կետերի իրականցումը կատարվելու է շահառու մարմինների հետ համատեղ: Աշխատանքների իրականցման արդյունքում կախված ծրագրի մասնագիտական առանձնահատկություններից կհստակեցվի յուրաքանչյուր շահառու մարմնի դերը և անելիքները ծրագրերի կատարման ժամանակ:

	











ՀՀ արտաքին գործերի նախարարություն
(1202/12113-20, 11.06.2020թ.)

	Ներկայացնում ենք «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագիծի վերաբերյալ ՀՀ արտաքին գործերի նախարարության առաջարկությունները և դիտողությունները.
1.	Ռազմավարության 1-ին բաժնի 1-ին մասի 1-ին կետում առաջարկում ենք հիշատակել նաև E-VISA համակարգը (https://evisa.mfa.am), որը հանրապետությունում ներդրված ամենահին և գործնականում օտարերկրացիների համար երկրի թվային կարողությունների իմաստով դրական իմիջ ապահովող առցանց ծառայություններից է։
2.	Ռազմավարության 1-ին բաժնի 8-րդ մասի 5-րդ կետում նշված է, որ վիզաների ստացման համակարգը (ենթադրաբար խոսքը E-VISA համակարգի մասին է) այնքան էլ հարմար և հեշտ չէ։ Գտնում ենք, որ նման գնահատականը հիմնավոր չէ, քանի որ ՀՀ ԱԳՆ ստացվող արձագանքները խոսում են հակառակի մասին։ Դա է վկայում նաև E-VISA համակարգից օգտվողների աճող վիճակագրությունը և համակարգի՝ անհարմար կամ դժվար լինելու մասին դժգոհությունների բացակայությունը։ 
Նույն կետում, որպես պետության կողմից մատուցվող առցանց ծառայության տեսակ, ոչ այնքան հարմար և ոչ այնքան հեշտ է գնահատվում նաև նույնականացման (ID) քարտերի ստացման համար նախատեսված համակարգը, մինչդեռ այդ համակարգը չունի առցանց եղանակով նույնականացման քարտ տրամադրելու հնարավորություն։
	Ընդունվել է մասնակի:
	Առցանց համակարգի միջոցով չի տրամադրվում ID քարտը, այլ համակարգ է առկա որը տրամարդում է տեղեկատվություն ID քարտերի ձեռքբերման վերաբերյալ:

	
	Ռազմավարության 3-րդ բաժնի 1.1 մասի 1-ին կետի «դ» ենթակետում նշվում է պետական մարմիններում խորհրդականի մակարդակով տվյալ մարմնի թվայնացման պատասխանատու ունենալու անհրաժեշտության մասին, որի նշանակման գործընթացը կիրականացվի համագործակցելով ԲՏԱ նախարարության հետ՝ հիմնվելով թվայնացման պրոցեսների համակարգման անհրաժեշտ գիտելիքների բազայի վրա։
Գտնում ենք, որ խորհրդականի մակարդակով թվայնացման պատասխանատու ունենալը չի կարող լինել պարտադիր (առավել ևս մարմնի ղեկավարի հետ անմիջականորեն կապակցվող հայեցողական պաշտոններում), քանի որ պետական մարմինների թվայնացման գործընթացները կարող են արդյունավետ կերպով իրականացվել այդ նպատակով գործող ստորաբաժանումների կամ առաձին աշխատակիցների կողմից՝ ելնելով տվյալ մարմնում առկա առաջնահերթություններից և կարողություններից։ 
Այլ կերպ ասած, եթե ռազմավարության նպատակը բոլոր մարմինների բոլոր օղակների և պաշտոնատար անձանց կողմից թվային օրակարգն առաջ մղելը և միասնական թվային համակարգ ստեղծելն է, միայն թվային օրակարգով զբաղվելու համար պետական մարմիններում նոր հայեցողական պաշտոնատար անձանց ինստիտուտ ներդնելը, մեր կարծիքով, տեղին չէ։ 

	Ընդունվել է մասնակի:
	Յուրաքանչյուր մարմնի ղեկավարի տեղակալի մակարդակով ունենալ տվյալ մարմնի թվայնացման պատասխանատու, որը կունենա թվայնացման պրոցեսների համակարգման անհրաժեշտ գիտելիքների բազա, ինչպես նաև թվայնացման պրոցեսների կենտրոնացված համակարգումը լավագույնս կազմակերպելու փորձ։

	
	3-րդ բաժնի 2-րդ մասի 2-րդ կետում հակասական ձևակերպումներով խեղաթյուրված է Էլեկտրոնային փաստաթղթաշրջանառության Mulberry համակարգի իրական պոտենցյալն ու օգտակարությունը, թերագնահատվում է համակարգի արդյունավետությունը, որը 10 տարուց ավելի ապահովում է պետական համակարգի էլեկտրոնային (առանց թուղթ՝ paperless) փաստաթղթաշրջանառությունը, իսկ 2018թ.-ին համակարգի նոր տարբերակի (Mulberry 2.0) թողարկման արդյունքում վերջինիս ֆունկցիոնալ հնարավորությունները կատարելագործվել են այնքան, որ հնարավորություն են տալիս բավարարել պետական մարմինների անհատական կարիքները՝ գրեթե առանց սահմանափակումների։ 
Մեջբերում ռազմավարությունից.
«Ներկայիս էլեկտրոնային փաստաթղթաշրջանառության համակարգը (պետական կառույցների ներսում և կառույցների միջև էլեկտրոնային փաստաթղթերով հաղորդակցություն) կառուցված է պարզապես փաստաթղթերի՝ թվային հարթակի միջոցով փոխանցման սկզբունքով` պահպանելով դրա թղթային տրամաբանությունը։ Այն փաստացի կերպով կազմակերպում է թղթային ձևաչափով փաստաթղթերի շրջանառությունը էլեկտրոնային եղանակով՝ առանց անդրադառնալու դրանց պարունակությանը։»
	Չի ընդունվել:
	Կետում նշվում է որ Mulberry համակարգը ամբողջությամբ չի թվայնացրել էլեկտրոնային փաստաթղթաշրջանառության համակարգը և կարիք կա ստեղծելու ամբողջությամբ թվային փաստաթուղթ:

	
	Առաջարկվում է DOC, PDF կամ համարժեք ֆայլերի փոխարեն կիրառել JSON և XML ձևաչափի ֆայլեր, ինչն ընդհանրապես իրատեսական չէ և չի բխում ամբողջ աշխարհում պետական և մասնավոր հատվածում գործածվող և ըստ էության «միջազգային ստանդարտ» համարվող` ամենատարածված doc(x), xls(x) և pdf ձևաչափի ֆայլերի ստեղծման և շրջանառման գործող պրակտիկայի տրամաբանությունից։ 
Դրանք մատչելի են բոլորի համար և չեն պահանջում նեղ մասնագիտական գիտելիքներ, ինչը չենք կարող ասել JSON և XML ձևաչափի ֆայլերի մասին, որոնք նախատեսված են հատուկ նպատակների համար (data store, transmit and interchange) և օգտագործվում են ծրագրավորողների կողմից։
Առաջարկից նաև պարզ չէ, թե ինչպես կարող է էլեկտրոնային ստորագրություն դրվել JSON կամ XML ձևաչափի ֆայլերի վրա։   
	Ընդունվել է մասնակի:
	JSON և XML ֆորմատներին կիրառումը լինելու է համակարգերի տեխնիկական օգտագործման համար: Էլեկտրոնային փաստաթղթի լայն կիրառումը կպահվի հայտնի խմբագրիչներով (pdf, doc, xls):

	
	Պետական կառավարման ոլորտում որոշումների կայացման հարցում արհեստական բանականության կիրառումը կամ օգնությունը կարող է խնդրահարույց լինել ոչ միայն ՀՀ օրենսդրությամբ սահմանված պաշտոնատար անձանց լիազորությունների և պատասխանատվության տեսակետից, այլև այդ ոլորտի գիտահեղափոխական և փորձարարական բնույթից ելնելով։ 
Առանձին պետական գործառույթներ, գործընթացներ կամ վարչատեխնիկական ընթացակարգեր, որտեղ արհեստական բանականության կիրառումը կարող է օգտակար լինել, պետք է քննարկվեն առարկայական և յուրաքանչյուր առանձին վերցված դեպքի համար տեղայնացված։
	Ընդունվել է ի գիտություն:
	

	
	«ԷԿԵՆԳ» ՓԲԸ-ն շուրջ 10 տարի գործել է բոլոր պետական մարմիններից անկախ՝ ՀՀ վարչապետի (նախկինում՝ ՀՀ կառավարության) աշխատակազմի անմիջական ենթակայությամբ, ինչը կարևոր նշանակություն է ունեցել համապետական նշանակության բարեփոխումների իրականացման և միջգերատեսչական համագործակցության տեսանկյունից։ Այս առումով շատ կարևոր է խորը վերլուծել «ԷԿԵՆԳ» ՓԲԸ ենթակայությունը փոխելու հարցը՝ գնահատելով դրա հնարավոր բացասական հետևանքները։
	Ընդունվել է ի գիտություն:
	

	
	Անհասկանալի է ռազմավարության միջոցառումների ծրագրի 10-րդ կետով նախատեսված «Թվային փաստաթուղթ» միջոցառումը, որի կանխատեսվող արժեքը 2 մլրդ ՀՀ դրամ է (≈$4,2 մլն ԱՄՆ դոլար)։ Եթե խոսքը էլեկտրոնային փաստաթղթերի մասին է, որի սահմանումը տրված է «Էլեկտրոնային փաստաթղթի և էլեկտրոնային թվային ստորագրության մասին» ՀՀ օրենքի 2-րդ հոդվածում, ապա Հայաստանի Հանրապետությունում այն արդեն իսկ գործում է։ Այս առումով՝ 10-րդ կետն ունի հստակեցման կարիք՝ որպես գործող համակարգից անջատ նոր համակարգի ստեղծման գաղափար կամ որպես գործող համակարգի մոդերնիզացման շրջանակ ընկալելու նպատակով։
	Չի ընդունվել:
	Թվային փաստաթուղթ միջոցառման հիմնավորումը միջոցառումների ծրագրի նպատակ և ակնկալվող արդյունք դաշտերում:

	
	Ռազմավարության միջոցառումների ծրագրում անհրաժեշտ է ավելացնել Հայաստանի Հանրապետությունում նոր սերնդի կենսաչափական անձնագրային և նույնականացման քարտերի, ինչպես նաև արդիականացված հանրային հավաստագրերի ենթակառուցվածքի ավտոմատացված համակարգ ներդնելու հարցը, որի համար դեռևս 2017թ. ստեղծվել է մրցույթային հանձնաժողով, սակայն գործընթացը մնացել է անավարտ։ ՀՀ կենսաչափական անձնագրային (նույնականացման քարտերի) համակարգը կարիք ունի ամբողջովին վերափոխման, քանի որ գտնվում է անբավարար վիճակում։
	Ընդունվել է ի գիտություն:
	

	
	     Ռազմավարությունը վերաբերվում է 2020-2025թթ.-ին, մինչդեռ միջոցառումների ծրագրով նախատեսված միջոցառումներն ավարտվում են 2023թ. դեկտեմբերին։
	Ընդունվել է:
	Ռազմավարության միջոցառումների ծրագիրը թարմացվել է և միջոցառումները ավարտվում են 2025 թվականին:

	



















Կոռուպցիայի կանխարգելման հանձնաժողով
(01/09.1/150-2020, 12.06.2020թ.)

	Կից ներկայացնում ենք Կոռուպցիայի կանխարգելման հանձնաժողովի դիրքորոշումը «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագիծի վերաբերյալ.
Ներկայացնում ենք առաջարկություններ և դիտարկումներ, որոնք ավելի շատ առնչվում են ընդհանուր ռազմավարության տրամաբանությանը 
Առաջարկում ենք ռազմավարությունը և գործողությունների ծրագիրը կառուցել հետևյալ երկու տրամաբանական բաժանմամբ․
1․ Պետական կառավարման մարմիններ-քաղաքացի հաղորդակցություն ու ծառայությունների մատուցում
Այս շրջանակում անհրաժեշտ կլինի թվային համակարգերի կիրառման միջացավ ապահովել հետևյալ սկզբունքների պահպանումը․ 
2.	Պետական կառավարման մարմինների գործունեության թափանցկություն, հրապարակայնություն, հաշվետվողականություն
3.	Քաղաքացիներին տրամադրվող ծառայությունների մատչելիություն, հասանելիություն, արդյունավետություն
4․ Պետական կառավարման մարմինների միջև հաղորդակցություն, տվյալների փոխանակում և համագործակցություն
Այս շրջանակում անհրաժեշտ կլինի թվային համակարգերի կիրառման միջացավ ապահովել պետական կառավարման մարմինների գործունեության մեջ 
5․ տվյալների/տեղեկությունների արդյունավետ փոխգործելիություն
6․գործունեության և փաստաթղթաշրջանառության մեջ ֆիզիկական, նյութական կրիչով տվյալների փոխանակման ծավալների կրճատում և էլեկտրոնային/թվային համակարգերի գործարկման ծավալը
7. պետական/համայնքային մարմինների միջև հաղորդակցման ապահով եղանակ, որը ոչ միայն կապահովի պաշտոնական փաստաթղթաշրջանառությունը, այլև առօրյա էլեկտրոնային հաղորդակցությունը։ Այս կերպ բոլոր գերատեսչություններին հասանելի կլինեն մյուս գերատեսչությունների աշխատակիցների էլ հասցեները, ինչպես նաև այլ կոնտակտային տվյալներ և հնարավոր կլինի ուղիղ՝ չմիջնորդավորված հաղորդակցությունը, որը կբարձրացնի պետական համակարգի արդյունավետությունը և կվերացնի ավելորդ բյուրոկրատիան։ Նույն սկզբունքն առաջարկվում է բանավոր հաղորդակցության համար։
	Ընդունվել է ի գիտություն:
	

	
	Ընդհանուր առաջարկություններ
1․ Քննարկել պետական կառավարման մարմիններում աշխատանքային գործընթացների կառավարման, վերահսկողության, անձնակազմի կառավարման և գնահատման թվային համակարգերի ներդրման գաղափարը։ 

Օրենսդրական փոփոխությունների տեսանկյունից
1․ Ապահովել վարչական վարույթում Էլեկտրոնային/թվային ապացույցի կիարռելիության իրավական ամրագրումը 
2․ Էլեկտրոնային ստորագրություն հասկացության վերանայում և առանձին գերատեսչություներում էլեկտրոնային ստորագրությանը փոխարինող/այլընտրանքային մեխանիզմների ներմուծում։ 


	Դիտարկումներ եվ առաջարկներ ռազմավարության եվ գործողությունների ծրագրի վերաբերյալ

	Թվայնացման ներկա համակարգերի գույքոագրում և թվային ցուցանիշների վերլուծություն, թիրախային ցուցանիշների սահմանում
	1. Գործող և մշակվող թվային հարթակների և համակարգերի վերլուծություն, քանակական և որակական գնահատում    
2. Թվային ներկա վիճակի վերլուծություն, ցուցանիշների սահմանում և ներկա վիճակի գնահատում ըստ սահմանված ցուցանիշների   
3. Թիրախային ցուցանիշների սահմանում
4. Բյուջեի հստակեցում


	Խնդիր

Կոռուպցիայի կանխարգելման հանձնաժողովը՝ որպես, հայտարարագրման միջոցով պետական, հանրային ծառայողների վերաբերյալ տվյալների լայն շտեմարան ունեցող եվ օգտագործող պետական մարմինն, արձանագրում է հետեվյալ խնդիրները․ 
1․Տարբեր պետական մարմինների կողմից գործարկվող թվային/էլեկտրոնային համակարգերի սահմանափակ կամ ոչ արդյունավետ փոխգործարկելիություն,
2․ Իրական ժամանակի տվյալների փոխանակումը հնարավոր չէ, ավելին՝ առանձին ոլորտներում տվյալ գործարքի վերաբերյալ մանրամասն տվյալները հասանելի չեն:

Առաջարկություն
1․ Առաջարկում ենք միասնական ձևաչափի հիման վրա բոլոր պետական մարմիններից հավաքագրել այն խնդիրները, որոնք ի հայտ են եկել թվային/էլեկտրոնային համակարգերի գործարկման արդյունքում։ 




	Ընդունվել է ի գիտություն:
	

	
	
	Թվայնացման պահանջների/ստանդարտների մշակում
	Ստանդարտների մշակման գործընթացը բաղկացած է 4 բաժնից՝ 
1. Թվայնացման գործընթացների ստանդարտներ
2. Կիբեռանվտանգության ստանդարտներ
3. Տեխնիկական պահանջների ստանդարտներ
4․ Ֆունկցիոնալության ստանդարտներ

	Խնդիր
Անվտանգության և տվյալների օգտագործման նկատմամբ վերահսկողություն ապահովելու տեսանկյունից կոնկրետ պետական մարմնի տվյալների բազայից մեկ այլ մարմնի կողմից կոնկրետ տեղեկատվության հասանելիության փաստը չի արձանագրվում։

Գաղտնի փաստաթղթաշրջանառությունն հիմնականում իրականացվում է թղթային տարբերակով։  

Առաջարկություն
2․ Առաջարկում ենք ներդնել պետական կառավարման մարմիններից կողմից տվյալների միասնական ձևաչափով գրանցելու համակարգ
3․ Ներդնել տեղեկատվության հասանելիության փաստը արձանագրելու մեխանիզմ
4․ Պետական կառավարման մարմինների միջև ֆիքսված հեռախոսային կապից բացի թվային համակարգերի միջոցով անվտանգ հաղորդակցվելու մեխանիզմների ներդնում։
5․ Ներդնել գաղտնի տեղեկությունների փոխանակամն անվտանգ էլեկտրոնային/թվային համակարգեր ներդնել գաղտնի։



	Ընդունվել է:
	

	
	Ռազմավարության եվ գործողությունների ծրագրի կառուցվածքի և հիմնավորումների վերաբերյալ առաջարկություններ եվ դիտարկումներ
1.	Առաջարկում ենք ռազմավարության նպատակները սահմանել հստակ և չափելի արդյունքային ցուցանիշներով՝ հիմք ընդունելով Հայաստանի Հանրապետության կառավարության 2017թ. հոկտեմբերի 5-ի նիստի N 42 արձանագրային որոշմամբ հավանության արժանացած «Պետական եկամուտների և անմիջական ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգ»-ի 38-րդ և 39-րդ կետերի պահանջները, ըստ որոնց՝ «ցանկացած մակարդակում, ռազմավարական նպատակները (ակնկալվող արդյունքները) պետք է սահմանվեն հնարավորինս հստակ և չափելի արդյունքային ցուցանիշներով: Դրանք պետք է հնարավոր լինի ներկայացնել թվային տեսքով և քանակապես՝ որոշակի հենանիշի կամ ժամանակահատվածի նկատմամբ, որպեսզի հնարավոր լինի մշտադիտարկման ենթարկել դրա իրագործումը: Այլ կերպ ասած, անհնար է հասկանալ և գնահատել որևէ նպատակի իրագործումը կամ դրա գծով առաջընթացը, եթե այն չափելի չի: Նպատակը և դրա իրականացման ժամկետը պետք է լինեն փոխկապակցված»:
Նկատի ունենալով վերոնշյալը՝ անհրաժեշտ է ռազմավարության «Ռազմավարության նպատակ» վերտառությամբ բաժինը (էջ 15) շարադրել նոր խմբագրությամբ:
2. Ռազմավարությամբ (էջ 17) նախատեսվում է յուրաքանչյուր մարմնի ղեկավարի խորհրդականի մակարդակով ունենալ տվյալ մարմնի թվայնացման պատասխանատու, որի նշանակման գործընթացը կիրականացվի համագործակցելով Բարձր տեխնոլոգիական արդյունաբերության նախարարության (այսուհետ՝ նախարարություն) հետ: 
	Կարծում ենք առավել նպատակահարմար է յուրաքանչյուր մարմնի թվայնացման պատասխանատու նշանակել տվյալ մարմնի ավտոմատ կառավարման և տեղեկատվական համակարգերի պատասխանատուին՝ զերծ մնալով մարմինների աշխատակազմերի հաստիքների քանակը մեծացնելու հնարավորությունից: Բացի այդ, համաձայն «Հանրային ծառայության մասին» 2018 թվականի մարտի 23-ի ՀՕ-206-Ն օրենքի 8-րդ հոդվածի՝ մարմնի ղեկավարի խորհրդականի պաշտոնը համարվում է հայեցողական պաշտոն: Խորհրդականի պաշտոն զբաղեցնող անձը պաշտոնի է նշանակվում տվյալ մարմնի ղեկավարի որոշմամբ առանց որևէ մարմնի, կամ կառույցի հետ համագործակցելու կամ համաձայնեցնելու: Հետևաբար այս իմաստով անհրաժեշտ է խմբագրել ռազմավարության տվյալ հատվածը:   

	Ընդունվել է մասնակի:
	Համամիտ ենք, որ յուրաքանչյուր մարմնի թվայնացման պատասխանատու պետք է նշանակվի տվյալ մարմնի ավտոմատ կառավարման և տեղեկատվական համակարգերի պատասխանատուն:

	
	

3․ Ռազմավարությամբ (էջ 17) նախատեսվում է իրականացնել ինստիտուտների որոշակի վերաձևակերում, մասնավորապես նախարարությանը կից ստեղծել տեխնիկական գործառույթներ իրականացնող կառույց, խորհրդականների ինստիտուտ, նախարարությանը կից խորհրդակցական հարթակ, տվյալների կենտրոն(ներ):  
	Նկատի ունենալով ՀՀ կառավարության 2017թ. հոկտեմբերի 5-ի նիստի N 42 արձանագրային որոշմամբ հավանության արժանացած «Պետական եկամուտների և անմիջական ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգ»-ի 5-րդ կետի պահանջները, մասնավորապես՝ «Ռազմավարական փաստաթղթերը պետք է պարունակեն փաստաթղթում նշված նպատակներին հասնելու ճանապարհների, գործողությունների կամ միջոցառումների նկարագրությունը՝ հիմնավորելով այդ գործողությունների հստակ կապը նախատեսվող արդյունքների հետ: Դրանք կարող են  փաստաթղթին կցվել հավելվածի տեսքով, հստակ նշելով, թե միջոցառումը, գործողությունը ռազմավարական որ նպատակի իրագործմանն է ուղղված,  կամ նկարագրվել փաստաթղթի տեքստային մասում»՝ առաջարկում ենք Նախագծի 2-րդ հավելվածով ներկայացված «Թվայնացման ռազմավարության միջոցառումների ծրագիրը և արդյունքային ցուցանիշները» վերտառությամբ փաստաթղթում (այսուհետ՝ միջոցառումների ծրագիր) նշել թվարկված ինստիտուտների ստեղծման մասին:
4․ Ռազմավարության 30-րդ էջում նշված է, որ նախատեսվում է ստեղծել կիբեռանվտանգության գերազանցության կենտրոն: Սակայն, մանրամասնված չէ՝ ի՞նչ է իրենից ներկայացնելու, ինչպե՞ս է ստեղծվելու տվյալ կենտրոնը, որո՞նք են լինելու կենտրոնի նպատակն ու խնդիրները:
5․ Ռազմավարության 31-րդ էջում նշված է, որ նախատեսվում է ստեղծել տվյալների մշակման ժամանակակից կենտրոն՝ տվյալների ազգային պահոց: Սակայն մանրամասնված չէ՝ ի՞նչ է իրենից ներկայացնելու, ինչպե՞ս է ստեղծվելու տվյալ կենտրոնը, ինչպիսի՞ կազմակերպաիրավական կարգավիճակ է ունենալու:
6․ Առաջարկում ենք ռազմավարությամբ սահմանել ռազմավարության առաջընթացի հաշվետվության նկատմամբ պահանջներ՝ հիմք ընդունելով Հայաստանի Հանրապետության կառավարության 2017թ. հոկտեմբերի 5-ի նիստի N 42 արձանագրային որոշմամբ հավանության արժանացած «Պետական եկամուտների և անմիջական ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգ»-ի 12-րդ կետի պահանջները, ըստ որի՝ «յուրաքանչյուր տարի (ռազմավարության ընդգրկման ժամանակահատվածի երկրորդ տարվանից սկսած) մինչև մարտի 15-ը պատասխանատու պետական կառավարման համակարգի մարմինները ՀՀ կառավարության աշխատակազմ են ներկայացնում ռազմավարության առաջընթացի հաշվետվությունը, որի նկատմամբ պահանջները սահմանվում են ռազմավարությամբ»:  		Նկատի ունենալով վերոնշյալը՝ անհրաժեշտ է ռազմավարության «Ռազմավարությունների իրականացումը և մշտադիտարկումը» վերտառությամբ բաժնի (էջ 34) 3-րդ կետը շարադրել նոր խմբագրությամբ:
	Ընդունվել է  ի գիտություն:
	

	ՀՀ ազգային ժողով
(1/4177-2020, 12.06.2020թ.)
	Վերոնշյալ գրությանը կից ներկայացված «Հայաստանի թվայնացման ռազմավարությանը հավանություն տալու մասին» որոշման նախագիծը ՀՀ ԱԺ աշխատակազմի կողմից ներկայացվել է ՀՀ Ազգային ժողովի շահագրգիռ մշտական հանձնաժողովներ։ ՀՀ ԱԺ Գիտության, կրթության, մշակույթի, սփյուռքի, երիտասարդության և սպորտի հարցերի, Առողջապահության և սոցիալական հարցերի մշտական հանձնաժողովների կողմից տեղեկացվել է, որ նախագծի վերաբերյալ դիտողություններ և առաջարկներ չկան։ ՀՀ Ազգային ժողովի Տնտեսական հարցերի մշտական հանձնաժողովի դիրքորոշումը կից ներկայացվում է.
«Հայաստանի թվայնացման ռազմավարությանը հավանություն տալու մասին» որոշման նախագծի վերաբերյալ այս պահին առաջարկություններ չունեմ:
Եթե նախագիծը ժամկետի մեջ է, ապա առավել նպատակահարմար կլիներ հանդիպում կազմակերպվեր ՀՀ բարձր տեխնոլոգիական արդյունաբերության նախարարության անձնակազմի և ՀՀ ԱԱԺ տնտեսական հարցերի մշտական հանձնաժողովի անդամների միջև: 
	Ընդունվել է ի գիտություն:
	Համակագործակցություն կապահովվի

	ՀՀ հաշվեքննիչ պալատ
(ՀՊԵ-237, 11.06.2020թ.)

	«Հաշվեքննիչ պալատի մասին» ՀՀ օրենքի 36-րդ հոդվածի 1-ին մասի 2-րդ ենթակետի համաձայն՝ հաշվեքննության օբյեկտներին պատկանող պետական բյուջեի և համայնքային բյուջեների միջոցներին, ստացված փոխառություններին ու վարկերին, պետական և համայնքային սեփականության օգտագործմանն առնչվող էլեկտրոնային շտեմարանները պետք է հասանելի լինեն Հաշվեքննիչ պալատին։ 
Ներկայումս, Հաշվեքննիչ պալատին հասանելի է ՀՀ ֆինանսնսների նախարարության վճարահաշվարկային (LSFINANCE) և հաշվետվությունների (LSREP) էլեկտրոնային համակարգերը, ինչպես նաև ՀՀ արդարադատության նախարարության պետական ռեգիստրի` e-register.am համակարգը։ Հաշվի առնելով ընթացիկ տարում 17 պետական մարմիններում իրականացվող հաշվեքննությունները՝ պետական մարմինների համակարգերին առցանց հասանելիությունը մնում է չապահովված, ինչը հաշվեքննության գործընթացի համար լրացուցիչ խոչընդոտներ է առաջացնում՝ հաշվի առնելով ներկայիս համավարակի պայմանները։
Այս իմաստով, Հաշվեքննիչ պալատը կարևորում է հանրային հատվածի տեղեկատվական համակարգերի ինտեգրմանը և մեկ միասնական հենքի ստեղծմանն ուղղված քայլերը, ինչպես նաև «Հայաստանի թվայնացման ռազմավարությանը հավանություն տալու մասին» ՀՀ կառավարության որոշման նախագծի վերաբերյալ | դիտողություններ չունի:
	Ընդունվել է ի գիտություն:

	

	ՀՀ ոստիկանություն
(1/21/22982-2, 12.06.2020թ.)
	ՀՀ ոստիկանությունում քննարկվել է «Հայաստանի թվայնացման ռազմավարությանը հավանություն տալու մասին» որոշման նախագիծը, որի վերաբերյալ առաջարկություններ չկան:
	Ընդունվել է ի գիտություն:
	

	




























ՀՀ Նախագահի աշխատակազմ
(ԱՂ-664-2020, 12.06.2020թ.)

	Դիտարկելով Հայաստանի թվայնացման ռազմավարության նախագիծը, ցանկանում ենք նշել, որ համակարծիք ենք փաստաթղթի ընդունման արդիականությանն ու անհրաժեշտությանը:  
Բարձր գնահատելով փաստաթղթում ներառված մասնագիտական մոտեցումները, համարում ենք, այնուամենայնիվ, որ նախատեսվող միջոցառումները պետք է առավել առարկայական մատնանշվեն և նկարագրվեն, արդյունքային ցուցանիշները՝ ընդլայնվեն և համալրվեն հաշվարկների մեթոդաբանությամբ,  որոշ դրույթներ էլ՝ վերադիտարկվեն Հայաստանի Հանրապետության` միջազգային կազմակերպություններին անդամակցության լույսի ներքո:      
Ստորև ներկայացնում ենք մեր դիտարկումները և մեկնաբանությունները Հայաստանի թվայնացման ռազմավարության նախագծի վերաբերյալ՝ 
•	I.7.1) ենթակետում նշված են ներկայում մշակվող www.e-civil.am, www.armed.am և www.e-justice.am համակարգերը, և, ենթադրաբար,  III. 2.1 կետում (Հանրային ծառայությունների թվայնացում) պետք է նկարագրված լինեին 2020-2025 թթ.-ին պլանավորվող այլ համակարգեր, որոնց մշակումը դեռևս չի սկսվել՝ իրենց ֆունկցիոնալ և տեղեկատվական կապերի սխեմայով, ելնելով այսօրվա պատկերացումներից: Սակայն դա չի արվել: Բաժին III-ի 1 և 2 ենթաբաժիներում հիմնականում նկարագրված են մշակվելիք համակարգերին ներկայացվող պահանջները, այլ ոչ զարգացման ուղղությունները և կոնկրետ նախագծերը, բացառությամբ   III.1.3 Միասնական հենք (Systems development unified framework), III.1.6 Թվային համակարգերի ռեգիստր և III.2.2 Ինքնության նույնականացում, վավերացում և էլ. ստորագրություն կետերի, որոնք, իրոք, առարկայական են և անհրաժեշտ, բայց ունեն ենթակառուցվածքային օժանդակ բնույթ: Մեր կարծիքով, «Ռազմավարություն» վերնագրի ներքո ենթադրվում է զարգացման ուղղությունների հստակեցում և հիմնական համակարգերի առնվազն ընդհանրական նկարագրում: Ընդունելով, որ ընթացքում հնարավոր են որոշակի փոփոխություններ և ճշգրտումներ, անհրաժեշտ ենք համարում 5 տարվա հորիզոնում կոնկրետ համակարգերի մակարդակի պլանավորումը՝ ինչպես զարգացման ուղղվածությունը հստակեցնելու համար, այնպես էլ հաշվի առնելով, որ համակարգերի ամբողջական ծավալման ժամկետները, ներառյալ որոշումների ընդունման և ֆորմալացման, ֆինանսավորման հարցերի լուծման և համակարգերի զուտ մշակման համար սպասվելիք ժամանակը, համադրելի են պլանավորման ժամանակահատվածի հետ: Դա նաև թույլ կտա ճշգրտել Հավելված 2-ում ներկայացված պլանավորվող ֆինանսական միջոցների չափերը՝ առարկայական հենքի վրա հիմնված  մեթոդաբանությամբ:
	Ընդունվել է ի գիտություն:
	

	
	•	Նպատակահարմար ենք համարում III.1.2.5) կետում նշել, որ մշակվող ստանդարտները պետք է համապատասխանեցվեն ԵԱՏՄ և ԵՄ համապատասխան ստանդարտներին, և միջազգային լայն տարածում ունեցող այլ ստանդարտներին, կամ, անհնարինության դեպքում, մաքսիմալ հաշվի առնեն այդպիսի ստանդարտները:
	Ընդունվել է:
	Մշակվող ստանդրատները լինելու են միջազգային ստանդարտներին համապատասխան:

	
	•	Բաժին III-ի 3-րդ ենթաբաժնում անհրաժեշտ ենք համարում հստակեցնել Տնտեսության թվայնացման համար անհրաժեշտ ՏՏ ոլորտի այն ուղղությունները, որոնց Կառավարությունը, պլանավորման ժամանակահատվածում, տալիս է նախապատվություն և որոշակի ձևաչափերի աջակցություն է տրամադրելու՝ նրանց միջոցով Թվայնացման գործընթացը խթանելու համար: 
Նպատակահարմար ենք գտնում նշել Արհեստական Բանականության ուղղությունը, որպես որոշումների կայացման թվայնացման գործիք,  տվյալների շտեմարանների և ինտերնետ ծրագրավորման ուղղությունը՝ որպես պետական ծառայությունների թվայնացման, էլեկտրոնային առևտրի և ֆինասահաշվարկային ծառայությունների թվային գործիքներ,  լայնաշերտ ինտերների հասանելիության բարձրացման ուղղությունը՝ նշելով նաև աջակցման հստակ ծրագրեր: Մասնավորապես, այդ ոլորտներում կադրերի նախապատրաստման ծրագրերը պետք է դիտել որպես առաջնահերթություն և նախատեսել նրանց իրագործումը սկսել 2020-2021 թթ.-ին, որպեսզի Ռազմավարության պլանավորման ժամանակահատվածում (2020-2025 թթ.) նրանք կարողանան մասնակցել  թվայնացման համակարգերի մշակմանը:
Նպատահարմար ենք համարում նաև իրականացնել Գործող ՏՏ ձեռնարկությունների որակավորումների և պոտենցիալ մշակումների կարողությունների գույքագրում՝ ըստ ուղղվածությունների և մասնագիտացումների, այդ ձեռնարկությունների կողմից Հայաստանյան շուկային կողմնորոշված պրոդուկտների մշակումը (այդ թվում համատեղ)  կազմակերպելու կամ նման մշակմանը աջակցելու համար: 
Առաջնահերթ ենք համարում նաև նախատեսել և իրականացնել Հատուկ ծրագիր՝ Հայաստանում գործող ՏՏ ձեռնարկություններին վերջնական պրոդուկտների ստեղծմանը վերակողմնորոշելու համար, ներառյալ հարկային օրենսդրական խթանների ներմուծումը, ինչը թույլ կտա թվային ծառայությունների վերջնական սպառողների (մասնավորապես ՓՄՁ-ների) համար ունենալ ավելի մատչելի գներ և ավելի հասանելի հետագա տեխնիկական սպասարկում: Զուգահեռաբար, դրանով կլուծվեն նաև ոլորտի զարգացման այլ խդիրներ, որոնք զուտ թվայնացման շրջանակից ավելի լայն համատեքստ ունեն:
	Ընդունվել է մասնակի:
	Կադրերի վերապատրաստման ծրագրեր նախատեսված են:

	
	•	III.2.3) կետում առաջարկվող փաստաթղթերի JSON, XML ֆորմատների   ներմուծման վերաբերյալ անհրաժեշտ ենք համարում գնահատել նման տեսակի փաստաթղթերի անցման ռիսկերը: Եթե դա նախատեսվում է համակարգերի ներսում տեխնիկական օգտագործման համար՝ դա մի իրավիճակ է, եթե լայն կիրառման համար՝ այլ:  Լայն կիրառման դեպքում մենք առերեսվելու ենք ոչ միայն հասարակության, այլ նաև որոշակի համակարգչային հմտություններ ունեցող գրասենյակային աշխատողների և պետական ծառայողների զանգվածային անպատրաստությանը՝ նոր ծրագրային միջավայրում աշխատելու առումով, ինչի փոփոխությունը կարող է երկար տարիներ պահանջի: Բացի այդ, դժվար է գնահատել , արդյոք թվային փաստաթղթերի նշված ֆորմատները (JSON, XML) կծառայեն որպես համաշխարհային ծածկույթ ունեցող երկարաժամկետ ստանդարտ, քանի որ ոլորտը արագ զարգանում է, ստանդարտների ձևավորման համեմատ՝ առանջանցիկ տեմպերով:
	Ընդունվել է մասնակի:
	JSON և XML ֆորմատներին կիրառումը լինելու է համակարգերի տեխնիկական օգտագործման համար: Էլեկտրոնային փաստաթղթի լայն կիրառումը կպահվի հայտնի խմբագրիչներով (pdf, doc, xls):

	
	•	III.3.2.2) կետում համաձայն լինելով, որ հիմնական շեշտը պետք է դրվի SaaS լուծումների վրա, նպատակահարմար ենք համարում միաժամանակ նախատեսել նաև IaaS և  PaaS ծառայություններ՝ որոշ սեգմենտների համար՝ անվճար (ելնելով գործունեության բնույթից և ռեսուրսներին համապատասխան սպասվող միջին եկամուտից), այլ ՓՄՁ-ների համար՝ արտոնյալ պայմաններով:
	Ընդունվել է ի գիտություն:
	

	
	•	III.3.5 կետում անհրաժեշտ ենք համարում ավելացնել 4) ենթակետը՝ նկարագրելով էլեկտրոնային առևտրի ոլորտում մրցակցային շուկայի ձևավորմանն ուղղված հստակ ծրագրեր: ՀայՓոստի ուղղակի նշումը Ռազմավարության տեքստում մտավախություն է առաջացնում, որ իր իսկզբանե ունեցած մրցակցային առավելությանը կարող են գումարվել պետության կողմից տրվող լրացուցիչ արտոնություններ, ինչը էլ ավելի մեծ անհավասարություն կստեղծի շուկայում, ընդհուպ մինչև միայնակ դոմինանտ դիրքի հաստատում (մենաշնորհի հաստատումը, բարեբախտաբար, իրատեսական չի թվում):  Հաշվի առնելով, որ 2020-2025 թթ.-երին, որպես կորոնավիրուսային համավարակի հետևանք, կանխատեսվում է  էլեկտրոնային առևտրի ծավալների և հասարակական դերի կտրուկ աճ, իսկ մենաշնորհային ծագումնաբանություն ունեցող ընկերությունները սովորաբար արդյունավետ կառավարմամբ չեն առանձնանում, այս հանգամանքը կարող է լրջագույն բացասական ազդեցություն ունենալ շուկայի, տնտեսության և նույնիսկ բնակչության կացության վրա:
	Չի ընդունվել:
	ՀայՓոստը որպես փոստային ծառայության ազգային օպերատոր ունի իր զարգացման նոր ռազմավարությունը և առաջնորդվում է դրա կետերով:

	
	· III.4.2.2) կետում  նախատեսել աջակցություն նաև մասնավոր ընկերություններին՝ նշված խնդիրների լուծմանն ուղղորդելու նպատակով, ինչպես նաև գործող պետական էլեկտրոնային ծառայությունները մշակած ընկերությունների ներգրավում, իսկ նոր համակարգերի մշակման մրցույթներում՝ որպես մրցութային պայման ներառել համապատասխան աշխատանքները: 
· IV.6 կետում (ներկա համարակալմամբ, որը IV-րդ բաժնի համար պետք ճշտգրտվի) նպատակահարմար է ավելացնել 3) ենթակետը, որով    նախատեսել Ռազմավարական ոլորտներում գործող և շուկայում դոմինանտ դիրք ունեցող մասնավոր ձեռնարկությունների (մասնավորապես, Հանրային ծառայություններ մատուցող ընկերությունների) թվային համակարգերի  անվտանգության ստուգման պարբերական իրականացում կիբեռանվտանգության կենտրոնի կողմից (եթե նրա կարողությունները թույլ կտան դա անել) կամ տարբեր ձեռնարկություններից հավաքագրված  մասնագետների աշխատանքային խմբի կողմից՝ նրա համապատասխան լիզորությունների ամրագրմամբ: 
·  IV.9.2) կետում (ներկա համարակալմամբ, որը IV-րդ բաժնի համար պետք ճշտգրտվի) նպատակահարմար է նախատեսել սեփական (Հայաստանի Հանրապետությանը պատկանող, կամ խառը սեփականությամբ, պետական, կամ Հայաստանյան ռեզիդենտների, փաստացի վերահսկման տակ գտնվող) կապի արբանյակ(ներ) գործարկելու և նրանց միջոցով միջազգային ինտերնետ շուկայի համապատասխան հատվածում դիրքավորվելու հարցը, առնվազն նախնական դիտարկումների մակարդակով: Այս հարցը, անշուշտ, պահանջում է լուրջ վերլուծություններ և քննարկումներ, ինչպես նաև կարող է կրել քաղաքական երանգ և դրանից բխող որոշ խոչնդոտներ, սակայն ոլորտի սրընթաց զարգացումը մոտ ապագայում փոխելու է շուկայի մասնակիցների և առկա գնային կառուցվածքները, բացելով նոր հնարավորություններ (մասնավորապես, Starlink արբանյակների գործարկումը SpaceX-ի կողմից, նախագծի հաջողության դեպքում, կտրուկ կփոխի շուկայի գնային կառուցվածքը, մրցունակ դարձնելով արբանյակային ինտերնետը  գնային և արագության առումով):  Հայաստանի կողմից նման նախագծի իրականացումը, միաժամանակ, ռիսկերի մեղմացում կապահովի մալուխային կապուղիների խափանումների, վթարների և հնարավոր պատերազմական ներազդեծությունների համար, ինչը, որոշ պարագաներում, կարող է տնտեսական նպատակներից ավելի կարևոր լինել, ըստ էության, լինելով ազգային անվտանգության խնդիր:
· VI-րդ բաժնում առաջարկում ենք որպես բարձր մակարդակի ռիսկ նշել կոռոնավիրուսի հետևանքով սպասվելիք համաշխարհային և ներքին տնտեսական ճգնաԺամերը, նախատեսելով մեղմացման առարկայական    միջոցառումներ: Միաժամանակ ավելի հստակ և մանրամասնեցված ներկայացնել մյուս ռիսկերի մեղմացման միջոցառումները: 

· Հավելված 2-ի վերաբերյալ մեկնաբանություններ՝

· Կետ 6-ում նկարագրել պլանավորվող հիմնական համակարգերը՝ իրենց ֆունկցիոնալությամբ
· Կետ 9-ում նկարագրել հիմնական պլանավորվող տվյալները՝ իրենց քանակային գնահատականներով: Հակառակ դեպքում, անհասկանալի է Տվյալների պահոցի անհրաժեշտ ծավալը և դրանից բխող պահանջվող բավականաչափ մեծ գումարի հաշվարկի մեթոդաբանությունը
· Կետ 10-ում ներկայացված Թվային փաստաթղթի գաղափարը առաջադեմ է, սակայն պարունակում է ռիսկեր (տես III.2.3) կետի վերաբերյալ մեր ներկայացված մեկնաբանությունը)` հասարակության, գրասենյակային աշխատողների և պետական ծառայողների անպատրաստությանն առումով:  Անհրաժեշտ է հստակեցնել նախատեսվող թվային փաստաթղթերի կիրառման դաշտը
· Կետ 13-ում նախատեսված Տվյալների քաղակականության Ռազմավարությունը, մեր պատկերացմամբ,  պիտի մշակվի ավելի վաղ: Տվյալների քաղակականության Ռազմավարության և կետ 9-ում նախատեսված Տվյալների պահոցի ստեղծման միջև ժամանակահատվածը (2022-ի սեպտեմբերից մինչև 2023-ի փետրվար) բավարար չի թվում, հաշվի առնելով, որ  Տվյալների պահոցի ոչ միայն փաստացի ստեղծման, այլ նաև նախագծման գործընթացը մեծապես կախված է լինելու և բխելու է Տվյալների քաղակականության Ռազմավարության բովանդակությունից:
	Ընդունվել է ի գիտություն
	

	






















ՀՀ ֆինանսների նախարարություն
(01/8-1/8761-2020, 13.06.2020թ.)

	Ձեր 27.05.2020թ. N 01/13.1/2964-2020 գրությամբ ներկայացված՝ «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 2-րդ կետի համաձայն՝ որոշումն ուժի մեջ է մտնում պաշտոնական հրապարակմանը հաջորդող օրվանից, իսկ ըստ Նախագծի 1-ին կետով հաստատվող հավելվածի այն լինելու է լոկալ: «Նորմատիվ իրավական ակտերի մասին» օրենքի և ՀՀ արդարադատության նախարարի 2018 թվականի մայիսի 7-ի թիվ 180-Ն հրամանի իրավակարգավորումների համակարգային վերլուծությունից ելնելով՝ հայտնում ենք, որ Նախագծի 2-րդ կետն անհրաժեշտ է խմբագրել՝ ուժի մեջ մտնելու ժամկետը համապատասխանեցնելով օրենսդրական պահանջին:
Բացի այդ Նախագծի վերնագրի և 1-ին և 2-րդ կետերի համաձայն հավանություն է տրվում «Հայաստանի թվայնացման ռազմավարությանը» և դրանից բխող միջոցառումների ծրագրին ու արդյունքային ցուցանիշներին, մինչդեռ N2 հավելվածը վերնագրվել է որպես «Հայաստանի թվայնացման ռազմավարություն 2020-2025», որտեղ նախատեսվել են 2020-2023 թվականներին իրականացման ժամկետներով միջոցառումներ և առանձին աղյուսակով ներկայացվել է արդյունքային ցուցանիշների 2019թ. ելակետային և 2025 թվականի կանխատեսվող ցուցանիշներ: Ուստի որոշակիության ապահովման նպատակով առաջարկում ենք համապատասխանեցնել Նախագծի և Հավելվածների վերնագրերի ձևակերպումները:
2. Նախագծի N 1 հավելվածով ներկայացված ռազմավարության նախագծով (այսուհետ՝ Ռազմավարություն) սահմանվում է կառավարության, տնտեսության և հասարակության թվային փոխակերպման ուղղությունները, որի համար հաշվի է առնվել հայաստանյան իրավիճակն ու կարիքները: Մինչդեռ կարծում ենք, որ վերջիններս բավարար չափով հիմնավորված չեն, հաշվի առնելով, որ Ռազմավարության մեջ ոլորտում ներկա վիճակը նկարագրող ցուցանիշների ու եզրահանգումների համար հիմք են հանդիսացել հիմնականում մինչև կորոնովիրուսի տարածման հետևանքով ստեղծված իրավիճակով պայմանավորված՝ պետական և հանրային ծառայություններից օգտվելու, էլեկտրոնային առևտրի, էլեկտրոնային հասարակության և այլնին առնչվող տվյալները (հիմնականում 2018-2019թթ. հրապարակումների և հարցումների տվյալներ), որոնք էականորեն կարող են տարբերվել ներկա իրավիճակով ձևավորվող ցուցանիշներից: Ուստի առաջարկում ենք հնարավորինս վերանայել ոլորտի առկա վիճակի գնահատումները:
	Ընդունվել է ի գիտություն:
	

	
	Միաժամանակ Ռազմավարության «I. Ներկա իրավիճակի վերլուծություն» բաժնի 4-րդ կետում նշվում է, որ՝ վերջին 5 տարվա ընթացքում համաշխարհային ՏՏ ոլորտում տեղի ունեցած զարգացումները՝ հատկապես անվտանգության համակարգերի և տեխնիկական ընդհանուր պահանջների զարգացման առումով, հիմք են ստեղծում փոփոխություններ կատարելու ՀՀ կառավարության 08.08.2015թ. N 1093-Ն որոշման մեջ, որով սահմանվում են պետական և տեղական ինքնակառավարման մարմինների կողմից էլեկտրոնային ծառայությունների մատուցման և գործողությունների կատարման համար օգտագործվող համակարգերի անվտանգության, փոխգործելիության և տեխնիկական ընդհանուր պահանջները։ Մինչդեռ ՀՀ կառավարության 2015թ. օգոստոսի 8-ի N 1093-Ն որոշման մեջ կատարվել են փոփոխություններ և լրացումներ 24.01.2019թ. N 37-Ն որոշմամբ, որը հավանաբար ներառում է վերջին 4 տարվա զարգացումները: Նշվածի կապակցությամբ առաջարկում ենք խմբագրել Ռազմավարության 1-ին բաժնի 4-րդ կետը (օր. հանել «վերջին 5 տարվա ընթացքում» ձևակերպումը):
	Ընդունվել է:
	Կատարվել են համապատասխան փոփոխություններ:

	
	
Բացի այդ նույն բաժնում՝ տվյալների կառավարման դաշտը նկարագրող 10-րդ կետում նշվում է, որ ներկայումս բացակայում են տվյալների պահպանման և կառավարման միասնական մոտեցումը և սկզբունքները, IV-րդ բաժնի 7-րդ կետով կարևորվում է տվյալների պահոցի ստեղծումը և Նախագծի N2 հավելվածով ներկայացված Ռազմավարության իրականացման միջոցառումների ծրագրով (այսուհետ՝ Ցանկ) նախատեսվում է «Տվյալների պահոցի ստեղծում» միջոցառումը (9-րդ կետ), մինչդեռ ՀՀ կառավարության 23.11.2017թ. N 49 արձանագրությամբ հավանության է արժանացել ՀՀ տարածքում տվյալների պահոցի ստեղծման ծրագիրը, միջոցառումների ժամանակացույցը և ՀՀ տարածքում և տարածաշրջանում ընկերությունների ծառայությունների ու տեղական բովանդակությամբ տվյալների պահոցի ստեղծմանն ուղղված՝ պետություն-մասնավոր հատված համագործակցության ձևաչափը։ Ուստի առաջարկում ենք խնդրին անդրադառնալ վերը նշված ծրագրի հնարավոր ձեռքբերումների գույքագրման արդյունքներով:
	Ընդունվել է ի գիտություն:
	

	
	3. Ռազմավարության «III. Թվայնացման ռազմավարական ուղղությունները» բաժնի 1-ին կետով՝ պետական կառավարման թվայնացման ուղղությամբ նախանշված մոտեցումների և դրանց իրականացման համար նախատեսված միջոցառումների (որոնք զգալի ներդրումներ են պահանջում) կապակցությամբ կարծում ենք, որ բավարար հիմնավորված չեն վերջիններիս արդյունավետությունը՝ հանրային միջոցների ծախսման առումով, քանի որ նշված չեն պետական կառավարման ոլորտում գործող թվային համակարգերի ներդրման ուղղությամբ արդեն իսկ ներգրավված միջոցների և նախագծով առաջարկվող նոր լուծումների (օր. միասնական թվային հենքի ստեղծում և դրանց գործող թվային համակարգերի ինտեգրում) համար ներդրվելիք միջոցների պայմաններում առաջարկվող փոփոխությունների անհրաժեշտության և տնտեսապես արդյունավետ լինելու հանգամանքը (գնահատումները) և չի արտացոլում ակնկալվող արդյունքը:
	Չի ընդունվել:
	Ռազմավարության գործողությունների ծրագրում օրենքով չարգելված այլ միջոցներով նախատեսված է 17 մլրդ. դրամի ծրագրերի իրականացում միջազգային դոնոր կազմակերոպությունների միջոցով:

	
	4. Ցանկի 4-րդ (Թվայնացման պահանջների/ստանդարտների մշակում), 5-րդ (Պետական ամպային ենթակառուցվածքային պահանջների/ստանդարտների մշակում), 6-րդ (Պետական թվային համալիր համակարգի ճարտարապետության մշակում և հաստատում), 7-րդ (Օրենսդրական դաշտի ուսումնասիրություն և փոփոխություն), 13-րդ (Տվյալների քաղաքականության ռազմավարություն) միջոցառումների համար նախատեսվում է ներգրավել զգալի ֆինանսական միջոցներ, սակայն կարծում ենք, որ հիշյալ միջոցառումների իրականացումը բխում է նախարարության կանոնադրական խնդիրներից, հետևաբար ենթակա են իրականացման նախարարության աշխատակազմի կողմից և դրանց ուղղությամբ գումարներ նախատեսելը լրացուցիչ պարզաբանման կարիք ունի:
	Չի ընդունվել:
	Վերը թվարկված աշխատանքներում անհրաժեշտ է մասնագիտական փորձառու կազամակերպության ներգրավում որակյալ արդյունք ապահովելու համար:

	
	Ուստի հաշվի առնելով Ռազմավարության 3-րդ բաժնի 1.1 կետի 1-ին ենթակետով նկարագրված՝ ԲՏԱ նախարարության կողմից համակարգվող թվայնացման ինստիտուտների (ներառյալ «ԷԿԵՆԳ» ՓԲԸ-ի) առկայությունն առաջարկում ենք 3-րդ բաժնի 1.1 կետի 2-րդ ենթակետից հանել «ՀՀ-ում թվայնացման գործընթացի ապահովման նպատակով ԲՏԱ նախարարությանը անհրաժեշտ է ապահովել համապատասխան մասնագիտական ունակություններով փորձագետներով» ձևակերպումը, իսկ Ցանկից հանել փորձագետների ներգրավման գծով նախատեսված 105 մլն դրամը (4-րդ և 5-րդ միջոցառումների ֆինասական գնահատականները)։ 
5. Ցանկի  «Ֆինանսավորման աղբյուրը և կանխատեսվող չափը» սյունակում՝ 2020թ. իրականացվող 1-ին և 3-րդ միջոցառումների համար նշվել է «ԲՏԱՆ միջոցներից» ձևակերպումը, մինչդեռ եթե միջոցառումներն իրականացվում են նախարարության աշխատակազմի կողմից՝ կանոնադրական խնդիրների իրագործման շրջանակներում, առաջարկում ենք նշել «Ֆինանսավորում չի պահանջվում» ձևակերպումը, հակառակ դեպքում՝ հստակեցնել աղբյուրը և նշել ֆինասավորման չափը: Բացի այդ, Ցանկի 4-րդ և 5-րդ միջոցառումների համար նշվել են «օրենքով չարգելված միջոցներով» ձևակերպումը՝ առանց տարանջատելու ՀՀ պետական բյուջեից ֆինասավորման մասը, 11-րդ, 13-15-րդ միջոցառումների համար «օրենքով չարգելված այլ միջոցներով» ձևակերպումը նշվել է առանց ֆինանսական գնահատականի, իսկ 6-10-րդ և 16-րդ միջոցառումների համար տրվել են ֆինանսական գնահատականներ առանց ֆինանսավորման աղբյուրների:
	Ընդունվել է մասնակի:
	«Ֆինանսավորում չի պահանջում» ձևակերպումը ներառված է «ԲՏԱՆ միջոցներից»  ձևակերպման փոխարեն: Փորձագետների ներգրավում անհրաժեշտ է միջազգային փորձի ներդրման և որակյալ ապրանք ստանալու համար: Առաջարկոց ներկայացվող «օրենքով չարգելված միջոցներով» ձևակերպման փոփոխությունները կատարվել են:

	
	
Մինչդեռ ՀՀ փոխվարչապետի 18.09.2019թ-ի N 02/08.3/42972-2019 հանձնարարականով նախատեսված է, որ ռազմավարությունները՝ իրավական ակտերի նախագծերի տեսքով, անհրաժեշտ է ներկայացնել ՀՀ կառավարության 2017 թվականի հոկտեմբերի 5-ի նիստի N 42-45 արձանագրային որոշմամբ  հավանության արժանացած մեթոդական հրահանգի  պահանջներին համապատասխան, իսկ մեթոդական հրահանգի համաձայն անհրաժեշտ է ներկայացնել ծախսային գնահատականներ՝ պետության կողմից ֆինանսավորվող, ինչպես նաև ոչ բյուջետային աղբյուրներից ակնկալվող միջոցների նախատեսման դեպքում:
Ուստի առաջարկում ենք ներկայացնել Ցանկում ներառված բոլոր միջոցառումների ֆինանսական գնահատականները` հիմնավորված համապատասխան հաշվարկներով և դրանց ֆինանսավորման աղբյուրները: 
6. Միաժամանակ կարծում ենք, որ ՀՀ պետական բյուջեից (այդ թվում՝ արտաքին աղբյուրներից ներգրավվող միջոցներից) ներդրումներ պահանջող միջոցառումների (2021-2023թթ. ժամանակահատվածի) իրականացման առաջնահերթությունն ու իրականացման ժամկետները պետք է դիտարկվեն ՀՀ վարչապետի մոտ 2020 թվականի մայիսի 18-ին կայացած՝ ՀՀ-ում 2021-2023թթ. պետական միջնաժամկետ ծախսերի ծրագրի նախագծի մշակման հիմքում դրվելիք հիմնական մակրոտնտեսական ցուցանիշների և կանխատեսումների մասին խորհրդակցության N Վ/84-2020 արձանագրությամբ ամրագրված մոտեցումներին համապատասխան (զերծ մնալ ընթացիկ ծախսերի գծով նոր նախաձեռնություններից, կապիտալ ծախսերի գծով առաջնահերթ համարել 2020 թվականից և նախորդ տարիներից փոխանցիկ և շարունակական ծախսերը, իսկ կապիտալ նոր նախաձեռնություններն առանձին քննարկման առարկա դարձնել ՀՀ վարչապետ մոտ:  
Ավելին, անհրաժեշտ է նկատի ունենալ, որ  ՀՀ վարչապետի մոտ 2020 թվականի հունիսի 2-ին կայացած խորհրդակցության N Վ/103-2020 արձանագրության 2-րդ կետով հանձնարարվել է Պետական կառավարման համակարգի մարմինների ղեկավարներին՝ յուրաքանչյուրն իր մասով ընդունել ի կատարումն ՀՀ վարչապետի հանձնարարականն առ այն, որ ՀՀ կառավարության 5-ամյա գործունեության միջոցառումների ծրագիրը ենթակա է վերանայման այն միջոցառումների մասով, որոնք նախատեսված են իրականացնել 2021 թվականից, կամ դեռևս նախատեսված չեն, և, որ վերջիններս պետք է համապատասխանեցվեն ՀՀ կառավարության ծրագրին, համապատասխան ոլորտային ռազմավարություններին և 2021-2023 թվականների ՄԺԾԾ-ին:
	Ընդունվել է ի գիտություն:
	

	ՀՀ վարչապետի աշխատակազմ
(02/08.2/26451-2020, 15.06.2020թ.)
	Վարչապետի հանձնարարությամբ խնդրում եմ «Հայաստանի թվայնացման  ռազմավարությանը հավանություն տալու մասին» ՀՀ կառավարության որոշման նախագիծը Վարչապետի աշխատակազմ ներկայացնել ՀՀ կառավարության 2018թ. հունիսի 8-ի «Հայաստանի Հանրապետության կառավարության աշխատակարգը հաստատելու մասին» N 667-Լ որոշման հավելվածի 16-րդ կետի պահանջներին համապատասխան:
	Մասնավորապես՝ ապահովել շահագրգիռ մարմիններից, ինչպես նաև հանրային քննարկումների արդյունքում ստացված դիտողությունների և առաջարկությունների ամփոփաթերթը, ՀՀ արդարադատության նախարարության կողմից տրված պետական-իրավական փորձաքննության եզրակացությունը, ներկայացված նախագծի կապակցությամբ լրացուցիչ ֆինանսական միջոցների պահանջի անհրաժեշտության, ինչպես նաև ՀՀ պետական բյուջեի եկամուտներում և ծախսերում սպասվելիք փոփոխությունների մասին տեղեկանքները: 
 Միաժամանակ անհրաժեշտ է հաշվի առնել ՀՀ Վարչապետի աշխատակազմի ղեկավարի 25.02.2020թ. թիվ 02/08.2/351-2020 գրությամբ ներկայացված եզրակացության՝ նախագծին վերաբերող դրույթները: 
	Ընդունվել է ի գիտություն:







	Ռազմավարության Հավելված 1-ում և Հավելված 2-ում կատարվել են համապատասխան փոփոխություններ:

	

























ՀՀ կենտրոնական բանկ
(16.1.3-07/000558-20, 19.06.2020թ․)

	Ձեզ ենք ներկայացնում «Հայաստանի թվայնացման ռազմավարությանը հավանություն տալու մասին» որոշման նախագծի վերաբերյալ Հայաստանի Հանրապետության կենտրոնական բանկի դիտողություններն ու առաջարկությունները. 
1.	Ներկայացված ռազմավարությունը ներառում է տարբեր մակարդակի տեղեկատվություն՝ և՛ հայեցակարգային, ռազմավարական սկզբունքներ (ինչը ընդունելի է և անհրաժեշտ), և՛ ընթացակարգային / գործընթացներ նկարագրող և բուն ներդրումը նկարագրող տեղեկատվություն (ինչը կարող է ներառվել մեկ այլ՝ գործառնական / կիրառական մակարդակի փաստաթղթում)։ Առաջարկում ենք փաստաթղթում առկա գործառնական / ընթացակարգային դրույթները ներառել մեկ այլ, ավելի ցածր մակարդակի փաստաթղթի մեջ՝ այստեղ թողնելով միայն հայեցակարգային թեզեր։
2.	Ռազմավարության III մասի 1.5 կետի 3-րդ ենթակետում նշված է, որ «Թվային նոր համակարգերի ընտրությունը պետք է կատարվի՝ հաշվի առնելով լուծումների պահանջարկը հասարակության կամ տնտեսությունների կողմից։ Վերլուծությունների արդյունքում ընտրվում են այն լուծումները, որոնք ամենաշատը կօգտագործվեն վերջնական շահառուների կողմից»: Միանշանակ կարևորելով վերջնական շահառուների համար հարմարությունը և պահանջվածությունը՝ այնուամենայնիվ, համակարգերի թվայնացումը և նոր լուծումների ընտրությունը պետք է իրականացվի՝ հաշվի առնելով նաև այլ կարևոր գործոններ, օրինակ` ռազմավարական նպատակահարմարությունը (հաշվի առնելով ընդհանուր պատկերում նրանց առաջնահեր¬թությունը)։
3.	2.2 կետում խոսվում է ինքնության նույնականացման և վավերացման մասին: Նշվում է միայն, որ «հիմնական նպատակն է ուսումնասիրել արդեն ներդրված նույնականացման քարտերի փորձը» և «Հարկավոր է սահմանել և կիրառել՝ ինքնության ապահով նույնականացման և վավերացման արդյունավետ տեխնոլոգիական լուծումներ»: Միջազգային փորձում թվայնացման հիմնասյուներից է հանդիսանում ազգային թվային ինքնության համակարգը (national digital ID system): Առաջարկում ենք այս կետը էապես ընդլայնել, քանի որ հարկավոր է ռազմավարության մեջ ներառել ազգային թվային ինքնության համակարգի նախագծման և ներդրման նպատակադրումը, որը կմիավորի քաղաքացիների ինքնությանը վերաբերվող բոլոր տեղեկությունները և նրանք քաղաքացու համաձայնությամբ հասանելի կդարձնի ՀՀ պետական մարմիններին և մասնավոր կազմակերպություններին՝ քաղաքացու ինքնությունը վավերացնելու նպատակով: Ընդ որում՝ ազգային թվային ինքնության համակարգը պետք է կառուցվի 3 հիմնական տվյալների պարտադիր առկայության/համատեղության ներքո, որոնց հիման վրա կստեղծվի քաղաքացու ինքնության թվային իդենտիֆիկատորը՝ թվային ստորագրություն, էլեկտրոնային փոստի հասցե և բանկային հաշիվ։ Այս համակարգը նաև թույլ կտա ստեղծել ֆինանսական գործարքների հասցեավորման միասնական համակարգ: Այս նախագծի իրականացման աշխատանքները ենթադրում ենք, որ  ներառվել են ՀՀ փոխվարչապետի 27.05.2020 թվականի թիվ 04/03.18/26376-2020 գրության մեջ նշված նույնականացման գործընթացի վերանայման նպատակով ստեղծվող աշխատանքային խմբի օրակարգի մեջ։
	Ընդունվել է մասնակի:
	Ազգային թվային ինքնության համակարգը 3 հիմնական տվյալների պարտադիր առկայության/համատեղության ներքո սահմանելը, որոնց հիման վրա կստեղծվի քաղաքացու ինքնության թվային իդենտիֆիկատորը՝ թվային ստորագրություն, էլեկտրոնային փոստի հասցե և բանկային հաշիվ ընդունվել է:

	
	1.	4.2 կետի 2-րդ ենթակետում նշված է, որ «Հայփոստը կարող է հանդիսանալ արդյունավետ պլատֆորմ նման (ցածր և միջին մակարդակի թվային հմտությունների տիրապետող աշխատուժի և թոշակառուների համար նախատեսված) կրթական ծրագրերի իրականացման համար։ Օգտագործելով շուրջ 850 բաժանմունք քաղաքներում և գյուղերում՝ կարող է ապահովել անհրաժեշտ միջոցները թվային հմտությունների դասընթացներ կազմակերպելու համար»: Այս ենթակետի իրականացման հետ կապված առաջանում է մի քանի հարց, մասնավորապես՝ արդյոք Հայփոստի բոլոր բաժանմունքները հավասարապես զարգացած են և պատրաստ են իրականացնել նշված ֆունկցիաները, իսկ եթե ոչ՝ արդյոք գոյություն ունի Հայփոստի ենթակառուցվածքի արդիականացման առանձին օրակարգ։ Հաշվի առնելով, որ Հայփոստը նաև լիցենզավորված է Հայաստանի Հանրապետության կենտրոնական բանկի կողմից որպես վճարահաշվարկային կազմակերպություն՝ խնդրում ենք նման օրակարգի գոյություն դեպքում տեղեկատվություն տրամադրել Հայաստանի Հանրապետության կենտրոնական բանկին։
	Ընդունվել է մասնակի:
	Առկա է Հայփոտի զարգացման ռազմավարություն, որը այժմ մշակվում է:

	
	1.	IV մասի 5-րդ կետի 1-ին ենթակետում խոսվում է ընդհանուր կիբերանվտանգության համալիր քաղաքականություն և գործողությունների պլանի մշակման մասին, ինչը մենք համարում ենք կարևորագույն և առաջնահերթ միջոցառում թվայնացման ռազմավարության սահմաններում, սակայն հավելվածում ներկայացված միջոցառումների ծրագրի համապատասխան (12-րդ) կետում այդ միջոցառումը բացակայում է: Նաև ցանկանում ենք շեշտել կիբերանվտանգության միասնական ստանդարտների մշակման և կիրարկման կարևորությունը։
2.	8-րդ կետում խոսվում է տվյալների ազգային պահոցի (cloud data center) ստեղծման մասին, որը «իրենից ներկայացնելու է ՀՀ պետական մարմինների տվյալների հավաքագրման, մշակման և պահպանման տարածք, որտեղ կապահովվի տվյալների անվտանգությունը և փոխգործելիությունը»: Կարծում ենք, որ սա հանդիսանում է խափանման միասնական կետ (single point of failure), որի վտանգվելու դեպքում վտանգվում է տվյալների անհամեմատ ավելի մեծ զանգված, քան ապակենտրոնացված պահոցների դեպքում: Առաջարկում ենք այս խնդրի լուծման համար առաջնահերթ համարել տարբեր գերատեսչությունների կողմից օգտագործվող առկա պահոցների փոխգործելիության ապահովումը, իսկ տվյալների ազգային պահոցի նախագծի իրականացման համար կիրառել պետական և մասնավոր կազմակերպությունների համագործակցության սկզբունքը՝ օգտվելով նախապես մշակված միասնական ստանդարտներից։
	Ընդունվել է ի  գիտություն:
	

	
	1.	Հավելվածում ներկայացված միջոցառումների ծրագրի 12-րդ կետի մեջ նշված է «Կիբերանվտանգության ինկուբատորի և R&D լաբորատորիա» կենտրոնի ստեղծումը և ֆունկցիաները, որոնց մեջ մտնում են նաև «Ինկուբացիոն/աքսելերացիոն ծրագրերի տրամադրում» և «Կիբերանվտանգության ոլորտում ստարտափերի աջակցում և խթանում»: Խնդրում ենք պարզաբանել՝ արդյոք այս միջոցառումները սահմանափակվում են միայն կիբերանվտանգության ոլորտով, թե տարածվելու են նաև մնացած ՏՏ ոլորտների վրա, և ինչ այլ ստարտափներին վերաբերվող միջոցառումներ են նախատեսվում այս և այլ ոլորտների համար, օրինակ՝ ներդրումային ֆոնդերի ստեղծում, հրեշտակ ներդրողների հարթակներ և այլն։
	Ընդունվել է մասնակի:
	«Կիբերանվտանգության ինկուբատորի և R&D լաբորատորիա» կենտրոնի ֆունկցիաների տարածվում են միայն կիբեռանվտանգության ոլորտի վրա:

	
	Ինչպես արդեն նշվել էր, կարծում ենք, որ միջոցառումների ծրագրի 16-րդ կետում նշված միջոցառումները չպետք է սահմանափակվեն առկա գործիքների զարգացմամբ, այլ պետք է ընդլայնվեն և ներառեն միասնական ազգային թվային ինքնության համակարգի (national digital ID system) և վճարումների հասցեավորման ծառայությունների գաղափարները (payments addressing service): Ընդ որում՝ այս միջոցառմանը պետք վերագրվի բարձր կարևորություն, քանի որ ազգային թվային ինքնության համակարգի առկայությունը անհրաժեշտ է թվայնացման ռազմավարության որոշ այլ միջոցառումների արդյունավետ իրականացման համար:
	Ընդունվել է ի գիտություն:
	

	
	Միաժամանակ, խնդրում ենք հնարավորության դեպքում Հայաստանի Հանրապետության կենտրոնական բանկին տրամադրել Թվայնացման ռազմավարությունում նշված՝ «Հայաստան․ ՏՀՏ-ի օգտագործումը տնային տնտեսություններում և անհատների կողմից» և «Հայաստան. ՏՀՏ-ի օգտագործումը ՓՄՁ-ների շրջանում» 2020թ. հարցման արդյունքները՝ հաշվի առնելով այն, որ այնտեղ առկա են տվյալներ նաև էլեկտրոնային վճարումների իրականացման հետ կապված:
Հարկ ենք համարում նաև տեղեկացնել, որ Հայաստանի Հանրապետության կենտրոնական բանկի նախաձեռնությամբ նախատեսվում է ստեղծվել վճարահաշվարկային ոլորտում երկխոսության հարթակ՝ շահագրգիռ պետական գերատեսչությունների և մասնավոր սեկտորի միջև, որի ներքո, ի թիվս այլ հարցերի, նախատեսվում է քննարկել ֆինանսական համակարգում հաճախորդների հեռահար և առերես նույնականացմանը, ինչպես նաև էլեկտրոնային առևտրի և անկանխիկ վճարումների զարգացմանը վերաբերող հարցեր, ուստի արդյունավետ և նպատակահարմար ենք համարում  Թվայնացման ռազմավարության կիրարկումն ապահովող մարմինների և վերոնշյալ հարթակի միջև համագործակցության ապահովումը և աշխատանքների համակարգումը:
	Ընդունվել է:
	«Հայաստան․ ՏՀՏ-ի օգտագործումը տնային տնտեսություններում և անհատների կողմից» և «Հայաստան. ՏՀՏ-ի օգտագործումը ՓՄՁ-ների շրջանում» 2020թ. հարցման արդյունքները կտրամադրվեն ՀՀ կենտրոնական բանկին:

	ՀՀ Գլխավոր դատախազություն
(04/20/15835-2020, 19.06.2020թ․)
	«Հայաստանի թվայնացման ռազմավարությանը հավանություն տալու մասին» ՀՀ կառավարության որոշման նախագծի վերաբերյալ առաջարկություններ չկան:
	Ընդունվել է ի գիտություն:
	

	




















































































ՀՀ պետական եկամուտների կոմիտե
(01/6-7/40569-2020, 26.06.2020թ․)

	Ձեզ եմ ներկայացնում ՀՀ պետական եկամուտների կոմիտեի դիրքորոշումը՝ «Հայաստանի թվայնացման ռազմավարությանը հավանության տալու մասին» ՀՀ կառավարության որոշման նախագծի առնչությամբ․
1.	Ինչպես և նախկինում ներկայացված «Բարձր տեխնոլոգիական արդյունաբերության զարգացման ռազմավարությանը, Հայաստանի թվայնացման ռազմավարությանը և Ռազմական արդյունաբերության համալիրի զարգացման ռազմավարությանը հավանություն տալու մասին» ՀՀ կառավարության որոշմամբ նախատեսված ռազմավարության նախագծերում, այդպես էլ ռազմավարության սույն նախագծում․
1.1.	Հստակ սահմանված չէ առաքելություն, տեսլական, ինչի արդյունքում  հասկանալի չէ, թե ինչ նպատակների իրականացմանն են միտված ներկայացված ռազմավարությունը և սահմանված միջոցառումները, որոնք չունեն միատարր կառուցվածք և տրամաբանություն։ Այս առումով փաստաթղթում բացակայում է «նպատակ → գործողություն → արդյունք» շղթան՝ արդյունքում անհնար դարձնելով կառուցել փաստաթղթի և Հավելված 2-ով նախատեսված միջոցառումների ծրագրի միջև հստակ փոխկապվածություն: Կարծում ենք, որ փաստաթղթում անհրաժեշտ է սահմանել հստակ նպատակներ, դրանց հասնելու համար հստակ միջոցառումներ և դրանց իրականացման արդյունքում ակնկալվող արդյունքներ՝ նշելով պատասխանատու շահառու մարմինները։
	Ընդունվել է մասնակի
	Ռազմավարության որոշման նախագծի «II. Ռազմավարության նպատակ» գլխում հստակ սահմանված են ռազմավարության երեք հինական նպատակները, իսկ հավելված 2-ում ռազմավարության միջոցառումների ծրագիրը՝ միջոցառումները և արդյունքը: Սակայն վերոնշյալ «նպատակ → գործողություն → արդյունք» շղթան առավել փոխկապակցված և տեսանելի դարձնելու նպատակով կարող ենք Միջոցառումների ծրագրում (Հավելված 2) «Միջոցառում» սյունակից առաջ ավելացվել է «Ռազմավարական նպատակ» վերտառությամբ սյունակ և թվարկված 15 միջոցառումները բաշխել ըստ ռազմավարության մեջ առկա 3 ռազմավարական ուղղությունների:

	
	1.2.	Փաստաթղթում հստակ չէ և երկակի է ընկալվում, թե արդյոք վերջինս հանդիսանում է Հայաստանի Հանրապետության թվայնացման ռազմավարություն, թե ԲՏԱ նախարարության ռազմավարություն։ Այն դեպքում, եթե փաստաթուղթը միտված է ներկայացնել Հայաստանի Հանրապետության թվայնացման ռազմավարությունը, ապա գտնում ենք, որ անհրաժեշտ է փաստաթղթից հանել ԲՏԱ նախարարության ներքին գործառնություններին վերաբերող մանրամասները (օրինակ՝ բաժին III-ի 1․1 կետի 2)-րդ ենթակետով սահմանված է, թե ԲՏԱ նախարարությանը ինչ մասնագիտական ունակություններով փորձագետներով է անհրաժեշտ ապահովել) և շեշտը դնել թվայնացման ոլորտում ներգրավված բոլոր պետական կառավարման մարմինների և թվայնացման գործընթացում նրանց իրավասությունների շրջանակներում գտնվող միջոցառումների վրա։ Բացի դրանից նպատակահարմար ենք գտնում փաստաթղթում ներառել ոլորտային վերլուծություն՝ ներկայացնելով պետական կառավարման ոլորտում բիզնես գործընթացների առնվազն նախնական վերլուծություն և վերակառուցման ենթակա գործընթացները՝ նշելով բոլոր ներգրավված շահառուներին։ Հակառակ դեպքում առաջարկում ենք նախագիծը վերանվանել՝ առավելագույնս համապատասխանեցնելով բովանդակությանը։
	Չի ընդունվել
	Ռազմավարությունը հանդիսանում է ՀՀ թվայնացման ռազմավարություն, քանի որ ոլորտի զարգացման և թվայնացման ինստիտուտի կայացման համար պատասխանատու են մի շարք գերատեսչություններ և ինստիտուտներ, որոնք ներկայացված են «III. Թվայնացման ռազմավարական ուղղությունները» գլխի 1-ին կետի «1.1 Հայաստանի Հանրապետությունում թվայնացման հիմնական ինստիտուտները» ենթակետում: Միաժամանակ, հարկ է ընդգծել, որ թեև ՀՀ թվայնացման ռազմավարության իրականացմանը մասնակից են և պատասխանատու են բոլոր վերոնշյալ ինստիտուտները, այնուամենայնիվ՝ թվայնացման քաղաքականության իրականացման հիմնական պատասխանատուն հանդիսանում է ՀՀ ԲՏԱՆ: Ուստի նախարարության կողմից ևս իրականացվում են բազմաթիվ միջոցառումներ, որոնք և արտացոլված են առաջարկության մեջ բերված օրինակներում:

	
	2.	Բաժին III-ի 1․1 կետի 1) ենթակետով նախատեսված Հայաստանի Հանրապետությունում թվայնացման հիմնական ինստիտուտների վերաբերյալ անհրաժեշտ է սահմանել հստակ գործառույթներ՝ համապատասխանեցնելով դրանք նախանշված նպատակներին և պահանջներին՝ միաժամանակ հաշվի առնել, որ․
	Չի ընդունվել
	Քանի որ ռազմավարությունը հանդիսանում է միջին մակարդակի ռազմավարական (ոլորտային) փաստաթուղթ, ուստի առավել ընդհանրական է, և նշված ենթակետում միայն ներկայացված է տեղեկատվություն ոլորտի զարգացման համար պատասխանատու բոլոր ինստիտուտների վերաբերյալ, իսկ գործառույթները սահմանվում են վերոնշյալ ինստիտուտների կանոնադրությամբ: 

	
	2.1.	ԲՏԱ նախարարությանը վերապահված է թվայնացման միասնական լուծումների մշակում, համակարգերի միասնական ճարտարապետության մշակում, այն դեպքում, երբ նախարարությանը կից տեխնիկական գործառույթներն իրականացնող կառույցին՝ տարբեր գերատեսչություններում տեղեկատվական տեխնոլոգիաների կենտրոնացված համակարգում։ Գտնում ենք, որ նշված գործառույթների բաշխումը մասնագիտական խորը քննարկման և հնարավոր է վերանայման կարիք ունի՝ հաշվի առնելով նաև այն հանգամանքը, որ ԲՏԱ նախարարության կանոնադրությամբ նրան է վերապահված Հայաստանի Հանրապետության պետական կառավարման համակարգի և տեղական ինքնակառավարման մարմիններում էլեկտրոնային համակարգերի զարգացման և այդ գործընթացի համակարգում իրականացնելու գործառույթը։
	Չի ընդունվել
	Առաջարկությամբ բարձրացված խնդրի լուծումը ներկայացված է Ռազմավարության «III. Թվայնացման ռազմավարական ուղղությունները» գլխի 1-ին կետի «1.1 Հայաստանի Հանրապետությունում թվայնացման հիմնական ինստիտուտները» ենթագլխի 3-րդ ենթակետում նշված հետևյալ պարբերությամբ. «ՀՀ ԲՏԱ նախարարությունը դիտարկում է վերոնշյալ գործառույթների իրականացումը նախարարությանը կից տեխնիկական գործառույթներն իրականացնող մասնագիտացված կառույցի միջոցով՝ «ԷԿԵՆԳ» ՓԲԸ։»: Բացի այդ, Հավելված 2-ի 1-ին կետով նախատեսվում է   ԷԿԵՆԳ ՓԲԸ-ի կառավարման փոխանցում ՀՀ ԲՏԱ նախարարությանը։

	
	2.2 Խորհրդականների ինստիտուտի ձևավորման մասով առաջարկում ենք նման ինստիտուտի ձևավորման նպատակահարմար և հիմնավորված լինելու դեպքում յուրաքանչյուր պետական կառավարման մարմնում սահմանել թվայնացման պատասխանատու՝ առանց նշելու հստակ պաշտոն (ըստ նախագծի՝ մարմնի ղեկավարի խորհրդական)։ Բացի դրանից հասկանալի չէ պետական կառավարման մարմնի կողմից թվայնացման պատասխանատու նշանակելու գործընթացում ԲՏԱ նախարարության հետ համագործակցելու նպատակահարմարությունը։
	Ընդունվել է մասնակի:
	Թվայնացման խորհրդականների ինստիտուտը փոխարինվել է Տեղեկատվական կառավարիչների ինստիտուտով (Chief information officer): Յուրաքանչյուր մարմնի ղեկավարի տեղակալի մակարդակով ունենալ տվյալ մարմնի թվայնացման պատասխանատու, որը կունենա թվայնացման պրոցեսների համակարգման անհրաժեշտ գիտելիքների բազա, ինչպես նաև թվայնացման պրոցեսների կենտրոնացված համակարգումը լավագույնս կազմակերպելու փորձ։ 

	
	2.3.	Նշված «Տվյալների կենտրոն(ներ) (Data centers, cloud infrastructures)-ը թվայնացման ինստիտուտների շարքում դասելը լրացուցիչ պարզաբանման կարիք ունի, քանի որ այն, մեր դիտարկմամբ, հանդիսանում է ենթակառուցվածքի բաղադրիչ տարր։ Բացի դրանից, մասնավոր հատվածի համար տվյալների կենտրոններ ստեղծելու գաղափարը մրցակցության, առևտրային գաղտնիքի, անվտանգության և արդյունավետության տեսանկյունից խիստ վիճելի է։ Առավել նպատակահարմար է խթանել և աջակցել նման կենտրոնների ստեղծումը մասնավորի կողմից։
	Ընդունվել է
	Կատարվել է համապատասխան փոփոխություններ:

	
	2.4.	Բաժին III-ի 1․1 կետի 3) ենթակետով ՀՀ ԲՏԱ նախարարությունը դիտարկում է վերոնշյալ գործառույթների իրականացումը նախարարությանը կից տեխնիկական գործառույթներն իրականացնող մասնագիտացված կառույցի միջոցով՝ «ԷԿԵՆԳ» ՓԲԸ։ Գտնում ենք, որ ԷԿԵՆԳ ՓԲԸ-ի կառավարման փոխանցում ՀՀ ԲՏԱ նախարարությանը և վերջինիս՝ ԲՏԱ նախարարությանը կից տեխնիկական գործառույթներն իրականացնող մասնագիտացված կառույցի վերաձևակերպման առաջարկը լրացուցիչ հիմնավորման, նպատակահարմարության վերլուծության և գործառույթների շրջանակի սահմանման կարիք ունի։
	Ընդունվել է մասնակի
	Իրականացված նպատակահարմարության վերլուծության արդյունքում պարզ է դարձել, որ ներկայումս «ԷԿԵՆԳ» ՓԲԸ-ն հանդիսանում է անհրաժեշտ համապատասխան կարողություններով օժտված կառույցը, որը կարող է վերը թվարկված աշխատանքները իրականացնել ՀՀ պետական համակարգի համար: Բացի այդ, քանի որ «ԷԿԵՆԳ» ՓԲԸ-ն արդեն իսկ գործում է, նորը չստեղծելու համար օգտագործվում է արդեն իսկ  առկա ռեսուրսը:


	
	3.	Բաժին III-ի 1․4 կետի 4) ենթակետում հասկանալի չէ նշված ծրագրերի/նախագծերի կառավարման մեխանիզմի էությունը։ Մի կողմից այն ներկայացված է որպես նախագծերի կառավարման մոտեցում, որը պետք է կիրառվի իրականացվելիք նախագծերի վերահսկման համար, մյուս կողմից՝ որպես տվյալների հավաքագրման և հաշվետվությունների կազմման համակարգ։
	Ընդունվել է մասնակի
	Վերոնշյալ III-րդ բաժնի 1․4 կետի 4) ենթակետը հանդիսանում է նախորդ՝ 3-րդ ենթակետի բացատրություն: Կատարվել է համապատասխան վերախմբագրություն: 

	
	4.	Բաժին III-ի 1․5 կետի 3) ենթակետով սահմանված է, որ թվային նոր համակարգերի ընտրությունը պետք է կատարվի՝ հաշվի առնելով լուծումների պահանջարկը հասարակության կամ տնտեսությունների կողմից և ընտրվեն նրանք, որոնք ամենաշատը կօգտագործվեն վերջնական շահառուների կողմից։ Միաժամանակ անհրաժեշտ է նկատի ունենալ, որ կարող են լինել համակարգեր, որոնք միտված չլինեն հասարակությանը ծառայություններ մատուցելուն, բայց լինեն խիստ կարևոր և առաջնային պետական կառավարման ոլորտում։
	Ընդունվել է մասնակի
	Կատարվել է համապատասխան խմբագրություն:

	
	5.	Բաժին III-ի 1․6 կետի 1) ենթակետով նախատեսվում է ապահովել թվային հարթակների, դրանց վերաբերյալ փաստաթղթերի, սկզբնածրագրերի (source code)  ռեգիստրի ձևավորում։ Քանի որ ներկայացված չեն տվյալ միջոցառման մանրամասները, այս առումով, անհրաժեշտ է նկատի ունենալ նախևառաջ տեղեկատվության անվտանգության և գաղտնիության խնդիրը՝ հաշվի առնելով համակարգերի խոցելիության ռիսկը։ Բացի դրանից պետք է նկատի ունենալ ծրագրային կոդերի մշակման յուրահատկությունները և չսահմանափակվել դրանց հավաքագրումով, այլ նախատեսել դրանց արդյունավետ վերահսկողության, արդիականացման և կառավարման մեխանիզմներ, որոնք կարող են էականորեն տարբերվել ոչ միայն տարբեր պետական կառավարման մարմիններում, այլև միևնույն մարմնի տարբեր էլեկտրոնային կառավարման համակարգերում և/կամ դրանց մոդուլներում։ Նշված միջոցառումը նպատակահարմար է իրականացնել, եթե ներդրվեն գործիքներ, որոնք հնարավորություն կտան հավաքագրվող ծրագրային կոդերի արդյունավետ սպասարկում և մոնիթորինգ իրականացնել։
	Չի ընդունվել
	Source codeերի պահպանման պայմանները, GIT ռեպոզիտորիաների վարման ընթացակարգերը, անվտանգության սպասարկումը համապատասխան օգտատերերի հասանելիությունը նկարագրված կլինեն կիբեռնավտանգության ստանդարտներում և ընթացակարգերում:

	
	6.	Բաժին III-ի 2.1 կետի 1) ենթակետի 3-րդ պարբերությունում նշված է, որ նախատեսվում է նախագծել  պետական ծառայություններ ամբողջական թվային համակարգ, իսկ նույն կետի 2) ենթակետով նախատեսվում է մշակել պետական թվային ծառայություններ մատուցող միասնական հարթակ (e-gov) և ինտեգրված պետական ներքին կառավարման համակարգ (պետական գերատեսչությունները որպես ենթահամակարգեր): Նշված համակարգերի վերաբերյալ անհրաժեշտ է ներկայացնել մանրամասն տեղեկատվություն՝ նշելով դրանց ֆունկցիոնալությունը, ներգրավված պետական կառավարման մարմինները և նրանց դերը։
	Ընդունվել է մասնակի
	Կատարվել է համապատասխան փոփոխություն:

	
	7.	Բաժին III-ի 3․4 կետում նշված է ապրանքների հետագծելիության թվային համակարգը։ Հասկանալի չէ, թե ՀՀ թվայնացման ռազամավարության մեջ ինչու է նշված միայն այս նախագիծը, իսկ այլ կետերով սահմանված են ուղղություններ և միջոցառումներ։ Ռազմավարությունում կարող են նաև ներգրավված լինեն, օրինակ, ԵԱՏՄ թվային օրակարգով նախատեսված այլ նախագծեր, որոնք հասկանալի չէ, թե ինչու իրենց արտացոլումը չեն գտել սույն ռազմավարությունում (օրինակ՝ внедрение и взаимное признание электронных сопроводительных документов, экосистема цифровых транспортных коридоров, цифровая прослеживаемости товаров, модели регулирования трансграничного оборота данных…): Մյուս կողմից, հասկանալի չէ  նշված ապրանքների հետագծելիության թվային համակարգի էությունը, քանի որ, այն դեպքում, եթե այն նախատեսում է ԵԱՏՄ շրջանակներում վերոնշյալ նախագծի իրականացումը, ապա ներկայացված մոտեցումը չի համապատասխանում ԵԱՏՄ շրջանակներում համաձայնեցված հայեցակարգին, մյուս կողմից՝ եթե այն նախատեսում է ազգային մակարդակում համապատասխան նախագծի իրականացում, ապա վերջինս անհրաժեշտ է ներկայացնել ավելի մանրամասն՝ ներկայացնելով նախագծի իրականացման կոնցեպտը։
	Չի ընդունվել
	Վերը նկարագրված համակարգը որպես օրինակ է դիտարկված:

	
	8.	Բաժին IV-ի 8 կետի 1) ենթակետով նախատեսված տվյալների ազգային պահոցի ստեղծման հայեցակարգը մշակելիս պետք է հաշվի առնել պետական գերատեսչություններին պատկանող առանձնացված տվյալների պահոցներին հասանելիության և պետական ու մասնավոր հատվածների տեղեկատվության համօգտագործման հնարավորության ապահովման համար տարբեր հնարավոր սցենարների քննարկման և գնահատման հնարավորությունը՝ հաշվի առնելով հավաքագրվող տվյալների արտահոսքի և անվտանգության ապահովման նորմերի խիստ կարևոր լինելու հանգամանքը։
	Չի ընդունվել
	Վերոնշյալը հաշվի է առնված և արտացոլված է նույն ենթակետերում (ա-է):


	
	9.	Հավելված N2-ում առկա է որոշակի անհամապատասխանություն ռազմավարության բովանդակության և միջոցառումների ցանկի միջև։ Մասնավորապես, այն դեպքում, երբ բովանդակությունում դրվում է որոշակի խնդիր, այն պետք է արտացոլվի նաև միջոցառումների ցանկում, որտեղ նախատեսված են կատարման ժամկետները, արդյունքները, բյուջեն և այլն։ Ներկայացված ռազմավարությունում ոչ բոլոր համակարգերն են թվարկված կից միջոցառումների ծրագրում, օրինակ՝ 1.6 Թվային համակարգի ռեգիստր, 3.4 Ապրանքների հետագծելիության թվային համակարգ, 3.5 Էլեկտրոնային առևտրի կազմակերպման խրախուսում և խոչընդոտների վերացում:
	Ընդունվել է մասնակի
	Կատարվել է համապատասխան փոփոխություն:

	
	10.	Հավելված N2-ում «Ակնկալվող արդյունք» սյունակում ներկայացված տեղեկատվությունը միատարր չէ․ սյունակում մեծամասամբ ներկայացված են անհրաժեշտ քայլեր կամ ընդհանուր տեղեկատվություններ միջոցառման վերաբերյալ։ Առաջարկում ենք այդ սյունակի անվանումը սահմանել Անհրաժեշտ քայլեր, ավելացնել նոր սյունակ՝ Ակնկալվող արդյունք՝ ներկայացնելով յուրաքանչյուր միջոցառման կատարման ակնկալվող արդյունքը:
	Ընդունվել է մասնակի
	Կատարվել է համապատասխան փոփոխություն:

	
	11.	Հավելված N2-ում «Պատասխանատու մարմին» սյունակում նշված է միայն ՀՀ ԲՏԱՆ։ Այն դեպքում, եթե ներկայացված փաստաթուղթը ՀՀ թվայնացման ռազմավարություն է, այլ ոչ ԲՏԱ նախարարության ռազմավարություն, անհրաժեշտ է ավելի հստակ սահմանել ներգրավված պետական կառավարման մարմինները և ներկայացնել «Պատասխանատու մարմին» և «Համակարգողներ» սյունակներում:
	Ընդունվել է մասնակի
	Կատարվել է համապատասխան փոփոխություն:

	
	12.	Հավելված N2-ում «Ժամկետ» սյունակում առաջարկում ենք սահմանել ոչ միայն վերջնաժամկետ, այլև միջոցառման իրականացման սկիզբ:
	Չի ընդունվել
	Ռազմավարությունների մշակման մեթոդաբանությամբ միջոցառումների իրականացման սկիզբը նշելը սահմանված չէ, ավելին՝ նույն մեթոդաբանությամբ նպատակը պետք է հստակ փոխկապակցված լինի ժամկետի հետ, որը կարող է արտահայտված լինել վերջնաժամկետի սահմանմամբ:

	
	Առաջարկում ենք նաև․
13.	Նախագծում ներկայացված հղումների (վերլուծական աշխատանքներ, հարցումներ) համար կարծում ենք նպատակահարմար է տեղադրել համապատասխան ինտերնետային կայքէջերը, ինչպես նաև անգլերեն տերմիններին (այդ թվում՝ հապավումներին) զուգահեռ կիրառել վերջիններիս հայերեն տարբերակները:
	Ընդունվել է մասնակի
	Կատարվել է համապատասխան փոփոխություն:

	
	14.	Նախագծի հավելված 1-ի «I. Ներկա իրավիճակի վերլուծություն» բաժնի 2-րդ կետի 1-ին ենթակետում «նախարարությունների» բառն առաջարկում ենք փոխարինել «գերատեսչությունների» բառով:
	Ընդունվել է
	Կատարել փոփոխությունը:

	
	15.	Նախագծի հավելված N2-ի՝ «Հայաստանի թվայնացման ռազմավարության միջոցառումների ծրագիրը և արդյունքային ցուցանիշները», 1.Թվայնացման ռազմավարության մշակում և շրջանառություն շահագրգիռ կողմերի հետ տողը հանել, քանի որ ներկայացված ՀՀ կառավարության որոշման նախագծի 1-ին կետով արդեն իսկ նախատեսվում է հավանություն տալ Հայաստանի թվայնացման ռազմավարությանը. վերջինս ներկայացված է Նախագծով հաստատվող Հավելված 1-ում։
	Չի ընդունվել
	Փոփոխությունն արդեն իսկ կատարված է:

	
	Միևնույն ժամանակ, հաշվի առնելով, որ ՀՀ ԲՏԱ նախարարության կողմից նախկինում ևս ներկայացված է եղել թվայնացման ռազմավարություն, որը հավանության չի արժանացել և այս փուլում գրեթե ամբողջությամբ վերանայվել է՝ միաժամանակ առանց վերացնելու էական բացթողումները, առաջարկում ենք միջազգային մրցույթի կազմակերպման միջոցով ներգրավել ՏՏ և թվայնացման ոլորտներում ռազմավարության մշակման որակավորում ունեցող համապատասխան մասնագետների, որոնց կողմից փաստաթուղթը կհամապատասխանեցվի ռազմավարության մշակման հիմնական սկզբունքների, բովանդակության և կառուցվածքի մասով միջազգայնորեն ընդունելի և ճանաչելի տեսքի, ինչպես նաև կապահովվի դրա միատարր կառուցվածը՝ սահմանելով հստակ նպատակներ, դրանց հասնելու միջոցառումներ և նախագծեր, ինչպես նաև հստակ արդյունքներ։ Գտնում ենք, որ նման մոտեցումը հանրավորություն կտա մշակել ռազմավարություն, որը կհամապատասխանի հետևյալ չափանիշներին (ինչպես բարձրաձայնվել էր 05․02․2020թ․-ին կայացած Թվայնացման խորհրդի նիստի շրջանակներում)․
•	ռազմավարությունը՝ որպես պետական կառավարման մարմինների (հանրային հատվածի) ուղեցույց,
•	ռազմավարությունը՝ որպես բիզնեսի համար ուղեցույց,
•	ռազմավարությունը՝ որպես գիտական/կրթական ուղղվածության ուղենիշ,
•	ռազմավարությունը՝ որպես միջազգային մակարդակում ներդրումների ներգրավման միջոց։
	Չի ընդունվել
	Ռազմավարության մշակմանը մասնակցել են փորձագետներ միջազգային դոնոր կազմակերպություններից: 





Ա Մ Փ Ո Փ   Տ Ե Ղ Ե Կ Ա Ն Ք

	Առարկության, առաջարկության բովանդակությունը
	Եզրակացություն
	Եզրակացության հիմնավորում

	1
	2
	3
	4

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	1. Ռազմավարության նախագիծը, ներառյալ՝ միջոցառումների ծրագիրն ու ցուցանիշների համակարգը գրեթե ամբողջությամբ չեն համապատասխանում ռազմավարական փաստաթղթերին ներկայացվող մեթոդական պահանջներին, խնդրահարույց է փաստաթղթի բաժինների տրամաբանական կառուցվածքը:



2. Վիճարկելի է միջոցառումների ծրագրի, նպատակային և արդյունքային ցուցանիշների փոխադարձ կապը ռազմավարության բովանդակության հետ: Մեթոդական տեսակետից անհրաժեշտ է հստակ մատնանշել, թե ռազմավարության նախագծով սահմանված 3 խումբ նպատակներն ինչ ցուցանիշներով են գնահատվելու: Նույն տրամաբանությամբ՝ ընկալելի չէ, թե ինչ համատեքստում են առանձնացվել արդյունքային ցուցանիշները, ինչպես են դրանք բովանդակային առումով փոխկապակցված մի կողմից՝ միջոցառումների հետ, մյուս կողմից՝ նպատակային ցուցանիշների հետ:


3. Միջոցառումների ծրագրում մի շարք միջոցառումներ չեն կարող դիտարկվել սույն Ռազմավարությամբ, քանի որ ներառված են Հանրային կառավարման բարեփոխումների ռազմավարության մեջ, որն իր նշանակությամբ համակարգային է, և դրա իրագործման փուլում արդեն մի շարք վերլուծական ու հայեցակարգային աշխատանքների, ինչպես նաև՝ կոնկրետ քաղաքականությունների որդեգրման արդյունքում միայն կճշգրտվի պետական կառավարման համակարգում, ինչպես նաև՝ պետություն-բիզնես և պետություն-քաղաքացի հարաբերությունների հետ կապված թվայնացման օրակարգը:

	Չի ընդունվել:




Չի ընդունվել:






Չի ընդունվել:
	Հստակ նշված չէ թե որ կետին չի համապատասխանում, ընդհանրական է և առանց հստակ անհամապատասխանության մատնանշման:


Արդյունքային ցուցանիշների փոխադարձ կապը միջոցառումների և նպատակային ցուցանիշների հետ հստակ նշված է նախագծի հավելված 2-ում:






Հանրային կառավարման բարեփոխումների ռազմավարությունը դեռ հաստատված չէ, ուստի թե դե յուրե թե դե ֆակտո դեռևս գոյություն չունեցող փաստաթուղթը չի կարող հիմք հանդիսանալ:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Կախված նախորդիվ նշված կետերի մասով աշխատանքների արդյունքներից՝ առաջարկում ենք լրացուցիչ քննարկման առարկա դարձնել Ռազմավարության բովանդակային ծածկույթը և/կամ առանձին «Թվայնացման ռազմավարություն» մշակելու ժամկետները, ձևաչափը, ինչպես նաև՝ նպատակահարմարության հարցը:
	-
	Անհրաժեշտ է քննարկել:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Ռազմավարության նախագծում որպես այդպիսին երկրի թվային փոխակերպման հայեցակարգային մոտեցումներ կամ տեսլական ձևակերպված չեն, ռազմավարական և քաղաքականության օրակարգը հատվածական և մասնակի ներկայացված է տարբեր բաժիններում, և ըստ այդմ տեսանելի չէ երկրի զարգացման ռազմավարական օրակարգի և թվային փոխակերպման միջև փոխկապակցվածություն ու փոխներգործելիությունը տեսլականի, ռազմավարական և գործառնական մակարդակներում:     
	Չի ընդունվել
	Ռազմավարությունը ունի հստակ կառուցվածք, որտեղ սահմանված է և ռազմավարության տեսլականը և թվայնացման ռազմավարական օրակարգը և դրա իրագործման գործառնական քայլերը:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Ռազմավարության նախագծում նման կարգի վերլուծություն իրականացված չէ կամ նկարագրված չեն նման վերլուծության արդյունքները: Ռազմավարության նախագծի «1. Ներկա իրավիճակի վերլուծություն» բաժինն առավելապես կենտրոնանում է խնդիրներ մատնանշելու վրա, ընդ որում՝ հիմնականում բացակայում է այդ խնդիրների ձևակերպման համար հիմք հանդիսացող փաստահենք կամ վերլուծական նյութը:
	Չի ընդունվել
	Ռազմավարությունում առկա իրավիճակի համակողմանի ու խորքային վերլուծության, այդ թվում տեղական և գլոբալ մակարդակում իրականացված է, որը ներկայացված է «Ներկա իրավիճակի վերլուծություն» բաժնում և ռազմավարության միջոցառումների ծրագրում սահմանված առաջնային ծրագրերով:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Ռազմավարության նախագիծը փորձում է ձևակերպել, որ այն համապարփակ է և վերաբերում է սոցիալ-տնտեսական բնագավառները, և այդ նպատակով առանձնացնում է 3 ռազմավարական հենասյուներ՝ պետություն, տնտեսութուն, հասարակություն: Այս իմաստով պետք է շեշտել, որ նախագծի տարբեր բաժիններում այդ հենասյուների վերաբերյալ նկարագրված քաղաքականության մոտեցումների և դրանից բխող միջոցառումների ծրագրի մշակման համար սկզբունքային նշանակություն ունի 3 ուղղություններով արդեն առկա ռազմավարական զարգացման օրակարգերը: Օրինակ՝ «III. Թվայնացման ռազմավարական ուղղությունները» բաժնի ներքո «1. Պետական կառավարում» հատվածում մեծամասամբ վերածածկվում (overlap), համընկնում կամ կրկնորդվում են ներկայումս մշակման փուլում գտնվող՝ «Հանրային կառավարման բարեփոխումների մինչև 2030թ. ռազմավարության» շրջանակներում ներառված՝ հանրային ծառայությունների մատուցման և պետական կառավարման համակարգում թվայնացման օրակարգի հետ: Նույն բաժնի՝ «3. Տնտեսություն» հատվածն ամբողջությամբ առնվազն տարակուսելի է, որին անդրադարձ է արվում հաջորդիվ:
	Ընդունվել է մասամբ:
	ՀՀ թվայնացման ռազմավարությամբ սահմանված ռազմավարական ուղղություններով ծածկում են երկրի թվային փոխակերպման ամբողջական տիրույթը: այդ ուղղություններով առանձնացված ծրագրերը վերաբերվում են երկրի համար առաջնային թվայնացման բնագավառները: Ռազմավարության միջոցառումների ծրագիրը մշակվել է իրականացնելով խորը մասնագիտական վերլուծություն և դիտարկելով այլ միջազգային կառույցների կողմից արված ուսումնասիրությունները, գնահատելով և սահմանելով երկրի առջև ծառացած առաջնային ծառայությունները որոնք կարող են իրագործվել էլեկտրոնային եղանակով և չի կարող համընկնել այլ ռազմավարությունների թվային օրակարգերի հետ:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Ռազմավարության նախագծի Ներածությունը շատ հռչակագրային և վերացական է, բովանդակային առումով կտրված է ռազմավարության ողջ տեքստից:
	Ընդունվել է:
	Կատարվել են համապատասխան փոփոխությունները:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Ռազմավարության 1-ին բաժնում իրավիճակի վերլուծության փոխարեն առավելապես փորձ է արված առանձնացնել խնդիրներ կամ ուղղակի իրավիճակի վերաբերյալ հռչակումներ՝ ամրապնդելով դրանք որոշակի սուղ և ոչ սպառիչ փաստական բնույթի տեղեկատվությամբ կամ դատողություններով: Միաժամանակ, հաճախ խաթարված է տարբեր դրույթների վերաբերյալ տրամաբանական շաղկապվածությունը: Օրինակ՝ 1-ին դրույթի մեջ ամրագրվում է, որ երկրի թվային կառավարման ոլորտում առկա են հաջող նախաձեռնություններ, իսկ հաջորդիվ դրույթներում ներկայացվում է, թե ինչպիսի խնդիրներ ու թերություններ են առկա պետական համակարգում թվայնացման ուղղությամբ իրականացված գործընթացներում: Հետևաբար՝ թերևս առնվազն կարելի է ձեռնպահ մնալ վերջիններս «հաջող» համարելուց կամ էլ հստակեցնել հաջողված լինելու չափորոշիչը, քանի որ համակարգի առկայությունն ինքնին դրա հաջող լինելու հանգամանքի մասին չի կարող վկայել:   
	Ընդունվել է մասամբ:
	Երկրի թվայնացման ոլորտում հաջողված, կիսատ իրականացված ծառայությունները նկարագրված են համապատասխանաբար հերթականությամբ: Գտնում ենք, որ ամբողջական փաստական բնույթի ոչ տեղին կլինի իրականացնել ամեն թվային ծառայության մասով՝ հաջողված ասելով նկատի ունենք ստացված, աշխատող, վստահություն վայելող և արդիական:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Տարբեր բաժիններ ու հատվածներ անհամաչափ են նյութի ագրեգացման աստիճանի իմաստով: Որոշ հատվածներ ձևակերպված են խիստ ընդհանրական՝ փորձելով առավել համակարգային բնույթի դրույթներ մատնանշել, որոշ հատվածներ տրվում են ագրեգացման առավել ստորին մակարդակում, օրինակ՝ կոնկրետ գործիքների անդրադառնալով, ընդ որում՝ ոչ սպառիչ ծածկույթով: Օրինակ՝ «1. Ներկա իրավիճակի վերլուծություն» բաժնում ներկայացված էլեկտրոնային համակարգերի ցանկն ամբողջական չէ: Պատշաճ անդրադարձ չկա մի շարք ոլորտներում առկա համակարգերին, օրինակ՝ բժշկական, սոցիալական ապահովության, կրթության և այլն: Հետևաբար՝ բացակայում է նյութի ներկայացման որոշակի սկզբունքը:
	Չի ընդունվել:
	Նյութի ընդհանրական և հատվածական ներկայացումը կապված է ռազմավարության բովանդակային պահանջից։ Պետական կառավարման համակարգում առկա էլեկտրոնային համակարգերի ամբողջական բազային անդրադարձ կատարելու կարիք չկա: Անդրադարձ է կատարվել առկա լավագույն փորձին, թերի աշխատանքներին և ապագայում նախատեսվող էլեկտրոնային ծառայություններին:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Նախագծի տարբեր բաժիններում և հատվածներում բազմաթիվ դրույթների առումով վիճարկելի են պատճառահետևանքային կապերը և ըստ այդմ՝ այդ դրույթների մասով ձևակերպված անելիքները: Օրինակ՝ «III. Թվայնացման ռազմավարական ուղղությունները» բաժնի «1. Պետական կառավարում» հատվածի 1-4-րդ ենթակետերը կարող են ամբողջությամբ կիրառելի չդառնալ՝ կախված նրանից, թե Հանրային կառավարման բարեփոխումների ռազմավարության շրջանակներում պետական կառավարման համակարգի ֆունկցիոնալ և ինստիտուցիոնալ վերանայման և հանրային ծառայությունների մատուցման քաղաքականության մասով ինչպիսի սկզբունքային մոտեցումներ կորդեգրվեն: Նույն բաժնի 1.1-րդ հատվածի 1) ենթակետը կտրված է համընդհանուր ռեֆորմների համատեքստից առ այն, որ օրինակ՝ ոլորտում ինստիտուտների մասով վերանայման պահանջը բխելու է ընդհանուր առմամբ պետական համակարգում ֆունկցիոնալ վերլուծության արդյունքներից: Միաժամանակ, միանշանակ ընկալելի չէ, թե նշված ինստիտուտները գործողն են, թե՝ նախատեսվողը, և եթե նախատեսվող են, ապա ինչ վերլուծության կամ կիրառված լավագույն պրակտիկաների ուսումնասիրության արդյունքում է առաջարկվում նման մոդելով երկրում թվայնացման համակարգումը: Նույնը վերաբերելի է նույն հատվածի 2)-րդ և 3)-րդ ենթակետերում նշված դրույթներին: Նման օրինակները բազմաթիվ են ռազմավարության ողջ նախագծում: Անհասկանալի է, թե ինչպես է Բարձր տեխնոլոգիական արդյունաբերության նախարարությունն իրականացնում Թվայնացման խորհրդի համակարգումը, որը միջգերատեսչական կառույց է և ղեկավարվում է փոխվարչապետի կողմից:
	Ընդունվել է մասամբ:
	«1. Պետական կառավարում» հատվածի 1-4-րդ ենթակետերով առաջարկվում է պետական կառավարման համակարգի ֆունկցիոնալ և ինստիտուցիոնալ վերանայման և հանրային ծառայությունների մատուցման քաղաքականության սկզբունքային մոտեցումներ, որոնք կիրառելի կդառնան թվայնացման ռազմավարության իրագործման ժամանակ պետական կառավարման գործառույթը իրականացնելիս: 1.1-րդ հատվածի ձևակերպումից հետևում է նշված ինստիտուտները նախատեսվում է ստեղծել այնքանով որքանով դրանք առկա են կամ պետք է նոր ստեղծվեն: Պետական համակարգում ֆունկցիոնալ վերլուծության արդյունքում առաջարկվել է ոլորտային ինստիտուտների ստեղծումը կամ կատարելագործումը:
2-րդ հատվածը քննարկել:

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	«2. Տնտեսություն» հատվածում տրված են մի քանի ուղղություններ, որոնց շուրջ փորձ է արվում կառուցել թվայնացման օրակարգ: Ըստ էության չկան տեսանելի բավարար հիմքեր, որոնք կհավաստեն, որ տնտեսության թվային փոխակերպման նպատակով ընտրված ուղղությունները սպառիչ են և թիրախային այնքան, որ կարող են հանգեցնել սահմանված նպատակների իրագործմանը: Վիճարկելի են այս բաժնի հիմքում դրված մոտեցումները, կանխավարկածը կամ ելակետը: Տնտեսության թվային փոխակերպման օրակարգը չափազանց պարզեցված է և հասցված մի քանի նախաձեռնությունների, այնինչ՝ թերևս օրակարգը պետք է ձևավորվեր տնտեսության կողմից ընդհանուր առմամբ և առանձին ոլորտներում տեխնոլոգիական առաջընթացի և լավագույն հասանելի լուծումների կլանման կարողունակության և թվայնացման պահանջարկ ձևավորելու ներուժի ընդլայնման շուրջ առավելապես այդ նպատակով պատշաճ կարգավորումներ, կենսունակ ու անվտանգ միջավայր ձևավորելու միջոցով: Միաժամանակ, տնտեսության և առանձին ոլորտներում թվայնացման ու տեխնոլոգիական մոդեռնիզացիայի օրակարգը բխելու է հենց ոլորտային զարգացման քաղաքականություններից, որոնց վերաբերյալ Ռազմավարության նախագծում որևէ անդրադարձ կատարված չէ:
	Չի ընդունվել:
	Բավական հիմքերը Ներկա իրավիճակի վերլուծությամբ սահմանված առաջնահերթություններ են և ռազմավարության սահմանված նպատակները և ուղղությունները: Թվայնացման ռազմավարության օրակարգը ամբողջությամբ բխում է  ոլորտային զարգացման քաղաքականությունից և երկրում պետական ծառայությունների թվայնացման առաջնահերթ անհրաժեշտություններից: 

	ՀՀ վարչապետի աշխատակազմ
(Փոխվարչապետ Տիգրան Ավինյանի գրասենյակ)
(02/08.2/267-2021, 14.01.2021թ․)
	Ռազմավարության նախագծի ողջ տեքստը շարադրված է Բարձր տեխնոլոգիական արդյունաբերության անունից, այնինչ՝ ռազմավարությունը կառավարության կողմից ընդունման և իրագործման ենթակա՝ երկրի մասով և ոչ թե նախարարության քաղաքականության օրակարգ է: Նման մոտեցումն անհրաժեշտ է սկզբունքորեն վերանայել:
	Չի ընդունվել:
	Ռազմավարության փաստաթուղթը մշակել և իրագործման ընթացքում հիմնական պատասխանատու և կատարող մարմին է հանդիսանում ՀՀ բարձր տեխնոլոգիական արդյունաբերության նախարարությունը: Ռազմավարության թվային օրակարգը հանդիսանում է նախարարության՝ այդ թվում կառավարության քաղաքականության մաս:

	ՀՀ վարչապետի աշխատակազմ
(Ծրագրերի փորձաքննության վարչություն)
(02/08.2/267-2021, 14.01.2021թ․)
	ՀՀ կառավարության 2017թ. հոկտեմբերի 5-ի «ՀՀ կառավարության «Պետական եկամուտների և ծախսերի վրա ազդեցություն ունեցող ռազմավարական փաստաթղթերի մշակման, ներկայացման և հսկողության իրականացման մեթոդական հրահանգին հավանություն տալու մասին» N 42-45 արձանագրային որոշմամբ հաստատված մեթոդական հրահանգի (այսուհետ՝ Մեթոդական հրահանգ) 67-րդ կետի համաձայն՝ պետական եկամուտների և ծախսերի վրա ազդեցություն ենթադրող բոլոր ռազմավարություններին կից կազմվում են Ռազմավարական փաստաթղթի տիտղոսաթերթեր, իսկ 70-րդ կետի համաձայն՝ տիտղոսաթերթը, ի լրումն ՀՀ օրենսդրությամբ սահմանված այլ փաստաթղթերի, հանդիսանում է շրջանառության մեջ դրվող ռազմավարական փաստաթղթի նախագծի անբաժան մասը:
Հիմք ընդունելով վերոգրյալը՝ առաջարկվում է Ռազմավարության նախագծին կից ներկայացնել նաև տիտղոսաթերթը:
	Ընդունվել է:
	Կատարվել են համապատասխան փոփոխություններ:

	ՀՀ վարչապետի աշխատակազմ
(Ֆինանսատնտեսագիտական  վարչություն)
(02/08.2/267-2021, 14.01.2021թ․)
	Նախագծի (այսուհետ՝ նախագիծ) վերաբերյալ հայտնում ենք հետևյալը՝

1.     Նախագծից ընդհանուր առմամբ բացակայում են հստակությունը, առարկայական վերլուծությունը կամ կոնկրետացված միջոցառումները, որոնք նախատեսվում է իրականացնել (օրինակ՝ 1. Հավելված 1-ի՝ «Պետական կառավարում» բաժնի շրջանակներում նշվում է «Միասնական ստանդարտներ»-ի և «Միասնական հենք»-ի մասին, սակայն պարզ չէ՝ վերջիններս ինչ ձևաչափով են ընդունվելու, ինչպես են կիրառվելու մնացած մարմինների կողմից (արդյո՞ք վերջիններս հաստատվելու են որևէ իրավական ակտով, լինելու են պարտադիր բոլորի համար և այլն) ․․․:
	Չի ընդունվել:
	Ռազմավարության իրականցվող քայլերը և վերլուծության արդյունքները հստակեցված են միջոցառումների ծրագրում, սահմանված են դրանք ինչ իրավական փաստաթղթի ձևով են հանդես գալու վերջնական տեսքով այդ թվում բերված օրինակները:

	ՀՀ վարչապետի աշխատակազմ
(Ֆինանսատնտեսագիտական  վարչություն)
(02/08.2/267-2021, 14.01.2021թ․)
	Մասնավոր ոլորտում թվայնացման հետ կապված խնդիրների հստակ վերլուծությունը բացակայում է։ Ու քանի որ վերոնշյալների մասով հստակ վերլուծություններ չկան կոնկրետ ինչ քայլեր (միջոցառումներ) են իրականացվելու, երբ, ինչպես, և ում կողմից են իրականացվելու, առաջարկները ևս ընդհանրական են (օրինակ՝ 3.1 կետում նշվում է՝ «Կիրականացվի միջոցառումների արշավ մասնավոր ոլորտում իրազեկվածության բարձրացման նպատակով....», 3.3 կետով նշվում է «1)Նախաձեռնության շրջանակներում կիրականացվի առկա օրենսդրական դաշտի խնդիրների վերհանում, ուժեղ և թույլ կողմերի ուսումնասիրություն...»:
	Ընդունվել է մասամբ:
	Որոշ միջոցառումների հետ կապված կատարված է վերլուծություն և ռազմավարության միջոցառումների ծրագրում սահմանված են հստակ նախատեսվող քայլեր: Իսկ որոշ միջոցառումներ նկարագրված են ռազմավարության իրականացման ընթացիկ աշխատանքներում ուսումնասիրելու և համապատասխան փոփոխություններ կատարելու համար:

	ՀՀ վարչապետի աշխատակազմ
(Ֆինանսատնտեսագիտական  վարչություն)
(02/08.2/267-2021, 14.01.2021թ․)
	Հավելված 1-ի «Պետական կառավարում» բաժնի շրջանակներում անդրադարձ է կատարվում թվայնացման հիմնական ինստիտուտներին, որտեղ, սակայն նշված կառույցը պարզ չէ՝ ինչ կարգավիճակ է ունենալու (կառուցվածքային ստորաբաժանում, առևտրային, թե ոչ առևտրային կազմակերպություն), պահանջվում են արդյո՞ք լրացուցիչ ֆինանսական միջոցներ, թե ոչ և այլն: ․․․․
	Ընդունվել է ի գիտություն:
	Ռազմավարության մեջ նկարագրված ինստիտուտներից ՀՀ բարձր տեխնոլոգիական արդյունաբերության նախարարությունը և Թվայնացման խորհուրդը ունեն կազմակերպաիրավական կարգավիճակներ: Տեղեկատվական կառավարիչների ինստիտուտը ՀՀ վարչապետի որոշմամբ սահմանված հաստիք է։ Նախարարությանը կից խորհրդակցական հարթակը լինելու է նախարարին կից խորհրդի կարգավիճակով: Կիբեռանվտանգության կենտրոնի կազմակերպաիրավական կարգավիճակը դեռ հնարավոր չէ սահմանել, այն  կախված է լինելու նրա գործառույթների տեսակների հստակեցումից: Ըստ նախնական պատկերացումների Տվյալների կենտրոնը և տեխնիկական գործառույթներ իրականացնող կառույցը լինելու է պետական 100% բաժնեմասով ՓԲԸ: Բոլոր այն ինստիտուտները, որոնք նոր են ստեղծվելու իրենց կարգավիճակի մասին հստակ գնահատական կարելի է ներկայացնել կառույցների ստեղծման միջոցառման աշխատանքային ծրագիրը մշակելուց հետո միայն:

	ՀՀ վարչապետի աշխատակազմ
(Ֆինանսատնտեսագիտական  վարչություն)
(02/08.2/267-2021, 14.01.2021թ․)
	Խոսվում է «պետական ծառայությունների թվային միասնական հարթակի» ստեղծման մասին, սակայն պարզ չէ՝ գործող համակարգերից(е-gov) /հարթակներից  ինչով է այն տարբերվելու։
	Չի ընդունվել:
	e-gov Պետական ծառայությունների թվային միասնական հարթակ v2.0 միջոցառումների ծրագրում սահմանված է որպես e-gov.am հարթակի թարմացված 2-րդ տարբերակի մշակում և թե ինչով է տարբերվելու ներկայիս տարբերակից:

	ՀՀ վարչապետի աշխատակազմ
(Ֆինանսատնտեսագիտական  վարչություն)
(02/08.2/267-2021, 14.01.2021թ․)
	Նախատեսվում է «1 միասնական ռեգիստրի ստեղծում..», սակայն պարզ չէ ինչ ռեգիստրի մասին է խոսքը․․։
	Ընդունվել է
	Նախատեսվում է միասնական էլեկտրոնային ռեգիստրի ստեղծում։ Կատարվել է խմբագրում։



	ՀՀ վարչապետի աշխատակազմ
(Ֆինանսատնտեսագիտական  վարչություն)
(02/08.2/267-2021, 14.01.2021թ․)
	Մի շարք դեպքերում պարզ չէ, թե ինչ օրենսդրական փոփոխությունների մասին է խոսքը։
	Չի ընդունվել
	Օրենսդրական փոփոխությունների փաթեթը կհստակեցվի և ամբողջական տեսքի կբերվի Թվային փաստաթղթի և Օրենսդրական դաշտի ուսումնասիրություն և փոփոխություն միջոցառումների աշխատանքային ծրագրերի մշակումը ավարտելուց հետո:

	ՀՀ վարչապետի աշխատակազմ
(Ֆինանսատնտեսագիտական  վարչություն)
(02/08.2/267-2021, 14.01.2021թ․)
	Միաժամանակ նշված բաժնի 11-րդ կետով նշվում է, որ մինչև 2025թ. կթվայնացվի տրանսպորտային ցանցը և էլեկտրոնային հարթակներում հնարավոր կլինի ստանալ երթուղիների չվացուցակների՝ մեկնման և ժամանման ժամերի վերաբերյալ օնլայն տեղեկատվություն, սակայն Նախագծի հավելվածներից և ոչ մեկում վերջինիս վերաբերյալ որևէ հստակ անդրադարձ չկա:
	Ընդունվել է:
	Կատարվել են համապատասխան փոփոխությունները:

	ՀՀ վարչապետի աշխատակազմ
(Ծրագրերի փորձաքննության վարչություն)
(02/08.2/267-2021, 14.01.2021թ․)
	Ռազմավարության առանձին նպատակներն ու արդյունքային ցուցանիշները ձևակերպելիս հարկ է առաջնորդվել ՀՀ ԱԺ 2019թ. Փետրվարի 14-ի N ԱԺՈ-002-ն որոշմամբ հավանության արժանացած Հայաստանի Հանրապետության կառավարության ծրագրի (Այսուհետ՝ Ծրագիր) դրույթներով:
	Չի ընդունվել:
	Ռազմավարության առանձին նպատակներն ու արդյունքային ցուցանիշները ձևակերպելիս հիմք է ընդունված  ՀՀ ԱԺ 2019թ. Փետրվարի 14-ի N ԱԺՈ-002-ն որոշմամբ հավանության արժանացած Հայաստանի Հանրապետության կառավարության ծրագրի 7-րդ գլխի 7.2 ԿԱՊ ԵՎ ԹՎԱՅՆԱՑՈՒՄ ենթագլխի դրույթներով: 

	ՀՀ վարչապետի աշխատակազմ
(Ծրագրերի փորձաքննության վարչություն)
(02/08.2/267-2021, 14.01.2021թ․)
	մի շարք միջոցառումների «Կատարող(ներ)» սյունակից անհրաժեշտ է հանել «ՀՀ Կառավարության աշխատակազմը»: Եթե թվարկված կետերի միջոցառումները վերաբերում են Թվայնացման խորհրդին կամ «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ին (ԷԿԵՆԳ), ապա անհրաժեշտ է հստակեցնել «Կատարող(ներ)» սյունակը:
	Ընդունվել է:
	Կատարվել են համապատասխան փոփոխություններ:

	ՀՀ վարչապետի աշխատակազմ
(Կարգավորման ազդեցության գնահատման վարչություն)
(02/08.2/267-2021, 14.01.2021թ․)
	Առաջարկում ենք՝

1) հստակ և ամբողջական սահմանել ռազմավարական խնդիրները,

2) ռազմավարական նպատակները սահմանել այնպես, որ դրանք հստակ կապված լինեն բացահայտված ռազմավարական խնդիրների հետ և ուղղված լինեն դրանց լուծմանը,

3) միջոցառումները սահմանել այնպես, որ դրանք հստակ կապված լինեն սահմանված ռազմավարական նպատակների հետ և ուղղված լինեն դրանց իրականացմանը,

4) բոլոր ռազմավարական նպատակների համար սահմանել արդյունքային ցուցանիշներ, իսկ միջոցառումների գծով՝ թիրախային կատարողական ցուցանիշներ:
	Չի ընդունվել:
	Ռազմավարության մեջ սահմանված 3 ուղղություններով նպատակները ուղիղ կապված և համեմատական են միջոցառումների ծրագրում սահմանված ծրագրերի և դրանց կատարողական քանակային և որակային ցուցանիշներին: Ռազմավարության խնդիրները սահմանված են ռազմավարության նպատակի, ռազմավարական ուղղությունների, հիմնարար պայմանների տեսքով, իսկ ավելի հստակ դրանց կատարմանն ուղղված քայլերը նկարագրված են ռազմավարության միջոցառումների ծրագրում: 

	ՀՀ վարչապետի աշխատակազմ
(Կարգավորման ազդեցության գնահատման վարչություն)
(02/08.2/267-2021, 14.01.2021թ․)
	Գտնում ենք, որ Ռազմավարության մեջ իրականացված վերլուծության արդյունքները հստակ և/կամ ամբողջական կերպով ներկայացված չեն քանակական (և որակական) ցուցանիշների միջոցով: Արդյունքում՝ դժվար է գնահատել ներկա իրավիճակի ամբողջական պատկերն ու սահմանված խնդիրների իրական մեծությունը:
	Չի ընդունվել:
	Ռազմավարության ներկա իրավիճակի վերլուծության և մնացած բաժիններում բերված են միջազգային կազմակերպությունների ՀՀ-ի վերաբերյալ հրապարակումներից քանակական և որակական թվային ցուցանիշներ ըստ ռազմավարության այդ հատվածի բովանդակային անհրաժեշտության: Ցուցանիշները հանդիսանում են հուսալի, քանի որ իրականացվել են անկախ փորձագետների միջոցով մասնագիտական ուսումնասիրությունների և վերլուծությունների արդյունքում: Վերլուծությունների արդյունքում ներկայացված ցուցանիշները իրական մեծությամբ արտահայտում են ինչ խնդիրներ են առկա թվային տեխնոլոգիաների զարգացմանը խոչընդոտող ՀՀ-ում:

	ՀՀ վարչապետի աշխատակազմ
(Կարգավորման ազդեցության գնահատման վարչություն)
(02/08.2/267-2021, 14.01.2021թ․)
	Ռազմավարությամբ սահմանված արդյունքային ցուցանիշները ոչ միշտ են ձևակերպված չափանիշներին համապատասխան:
	Չի ընդունվել:
	Ռազմավարության հավելված 1-ում նկարագրված են ակնկալվող արդյունքներ և դրանց հասնելու չափանիշներ, որոնք հնարավոր կլինի փուլային եղանակով ունենալ միջոցառումների ծրագրում սահմանված արդյունքային ցուցանիշների ամբողջական ստացումից հետո: Արդյունքային ցուցանիշները, որոնք սահմանված են միջոցառումների ծրագրում ուղիղ համեմատականորեն կապված են ակնկալվող արդյունքի չափանիշների հետ:

	ՀՀ վարչապետի աշխատակազմ
(Կարգավորման ազդեցության գնահատման վարչություն)
(02/08.2/267-2021, 14.01.2021թ․)
	Առաջարկում ենք մեկից ավելի տարի իրականացման ժամկետ ունեցող միջոցառումների գծով (ըստ հնարավորության) սահմանել ոչ թե մեկ վերջնական արդյունքային ցուցանիշ, այլ տարեկան արդյունքային ցուցանիշներ, ինչը թույլ կտա ավելի հստակ և արդյունավետ իրականացնել միջոցառումների իրականացման մշտադիտարկումն ու գնահատումը:
	Ընդունվել  է մասամբ:
	Մեկից ավելի տարի նախատեսվող միջոցառումների համար միջոցառումների ծրագիրը բաժանվել է փուլային իրականացման: Առաջին փուլի ամփոփումից հետո թարմացվում է միջոցառումների ծրագիրը և ըստ անհրաժեշտության հնարավոր է միջոցառումների ծրագիրը նորից բաժանվի նոր փուլերի: Միջոցառումների ծրագրում նկարագրված արդյունքային ցուցանիշները առանձնացվել են տարեկան կտրվածքով: 



	ՀՀ վարչապետի աշխատակազմ
(Կարգավորման ազդեցության գնահատման վարչություն)
(02/08.2/267-2021, 14.01.2021թ․)
	Առաջարկում ենք Նախագծին կից ներկայացնել Նախագծով սահմանվող միջոցառումների ֆինանսավորման կանխատեսվող չափերի հաշվարկի բացվածքը՝ հավելվածի տեսքով:
	Չի ընդունվել:
	Ֆինանսավորման կանխատեսվող գնահատականները այս փուլում, որ ծրագրերի համար հնարավոր է եղել հնարավորինս ճշգրիտ գնահատված ներկայացված է միջոցառումների ծրագրում: Հաշվարկի բացվածք այս փուլում հնարավոր չէ ներկայացնել, ինչպես նաև գտնում ենք ոչ նպատակահարմար ռազմավարության մեջ նման հաշավարկի ներկայացումը: Ֆինանսական հաշվարկի բացվածքը ներկայացվում է յուրաքանչյուր միջոցառման ծրագրի նկարագրության մշակման փաստաթղթում:  

	ՀՀ վարչապետի աշխատակազմ
(Կարգավորման ազդեցության գնահատման վարչություն)
(02/08.2/267-2021, 14.01.2021թ․)
	Առաջարկում ենք Ռազմավարության մշակման համար իրականացնել թվայնացման միջազգային փորձի խորը և բազմակողմանի ուսումնասիրություն, դրա արդյունքներն օգտագործել Ռազմավարության մշակման հիմքում՝ միջազգային ինտեգրման և զարգացած աշխարհին համահունչ թվային զարգացում ապահովելու նպատակով:


	Չի ընդունվել:
	Ռազմավարության տարբեր բաժիններում իրականացված է թվայնացման ուղղությամբ տարբեր միջազգային լավագույն փորձերի ուսումնասիրություն և բերված են հստակ օրինակներ ցուցանիշներով: Ռազմավարության նպատակները, ռազմավարական ուղղությունները և դրանցից ելնելով միջոցառումների ծրագրերը սահմանվել են ելնելով ՀՀ էլեկտրոնային կառավարումը ու թվային տեխնոլոգիաների կիրառումը միջազգային ինտեգրման և զարգացմանն համահունչ դարձնելու սկզբունքներից: 




Ա Մ Փ Ո Փ   Տ Ե Ղ Ե Կ Ա Ն Ք
«ՀԱՅԱՍՏԱՆԻ ԹՎԱՅՆԱՑՄԱՆ ՌԱԶՄԱՎԱՐՈՒԹՅԱՆԸ, ՌԱԶՄԱՎԱՐՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻՆ և ԱՐԴՅՈՒՆՔԱՅԻՆ ՑՈՒՑԱՆԻՇՆԵՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ  ԹԻՎ  ԿԱ/23-2021 ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵԻ 
ԱՐՁԱՆԱԳՐՈՒԹՅԱՆ  ՎԵՐԱԲԵՐՅԱԼ

	Առարկության, առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Եզրակացության հիմնավորում

	1
	2
	3
	4

	ՀՀ վարչապետի աշխատակազմ
(02.02.2021թ․)
	ՀՀ կենտրոնական բանկի խորհրդի անդամ Հովհաննես Խաչատրյանի առաջարկությամբ միջոցառումների ծրագրի 12-րդ և 18-րդ կետերում որպես համակատարող նշել նաև 
ՀՀ կենտրոնական բանկին
	Ընդունվել է:


	Կատարվել են համապատասխան փոփոխություններ:

	ՀՀ վարչապետի աշխատակազմ
(02.02.2021թ․)
	ՀՀ պետական եկամուտների կոմիտեի նախագահ Էդվարդ Հովհաննիսյանի հետ ևս մեկ անգամ քննարկել և ըստ անհրաժեշտության խմբագրել
	Ընդունվել է: 
	Կատարվել են համապատասխան փոփոխություններ:

	ՀՀ վարչապետի աշխատակազմ
(02.02.2021թ․)
	ՀՀ ֆինանսների նախարար Ատոմ Ջանջուղազյանի առաջարկությամբ հստակեցնել միջոցառումների ֆինանսավորման աղբյուրները.
	Ընդունվել է ի գիտություն:
	

	ՀՀ վարչապետի աշխատակազմ
(02.02.2021թ․)
	ՀՀ վարչապետի աշխատակազմի ղեկավար Արսեն Թորոսյանի առաջարկությամբ վերանայել ռազմավարության իրագործելիության ժամանակահատվածը՝ 2020-2025 թվական¬ների փոխարեն նախատեսելով 2021-2026 թվականներ կամ «մինչև 2025 թվական» ձևակեր¬պումը, ինչպես նաև արտացոլել կապը ոլորտային ռազմավարությունների հետ՝ թվայնացման մասով.
	Ընդունվել է
	Կատարվել են համապատասխան փոփոխություններ:

	ՀՀ վարչապետի աշխատակազմ
(02.02.2021թ․)
	ՀՀ փոխվարչապետ Տիգրան Ավինյանի խորհրդական Անետա Բաբայանի առաջարկությամբ նախագծի վերաբերյալ ներկայացված դիտողություններն ու առաջարկու¬թյունները ներառել նախագծի ամփոփաթերթում, ինչպես նաև ևս մեկ անգամ համատեղ քննարկել և ըստ անհրաժեշտության լրամշակել նախագիծը.
	Ընդունվել է ի գիտություն: 
	

	ՀՀ վարչապետի աշխատակազմ
(02.02.2021թ․)
	Հաշվի առնելով ՀՀ վարչապետի աշխատակազմի կողմից ներկայացված դիտար¬կումները՝ ևս մեկ անգամ ուսումնասիրել «Էլեկտրոնային կառավարման, ենթակառուցվածքների ներդրման գրասենյակ» ՓԲԸ–ի կողմից ներկայացված առաջարկը՝ կապված միջոցառումների ֆինան¬սական գնահատականների հետ.
	Ընդունվել է ի գիտություն:
	

	ՀՀ վարչապետի աշխատակազմ
(02.02.2021թ․)
	Որոշման նախագծի վերջնական տարբերակը ներկայացնել ՀՀ վարչապետի աշխա¬տակազմ՝ ՀՀ կառավարության նիստի օրակարգ ներառելու համար:
	Ընդունվել է:

